CONGREGATIO GENERALIS LIX
31 octobris 1963

Exc.mus P. D. PericLeEs FrLricl, arch. tit. Samosatensis, secreta-
rius gemeralis Ss. Concilii:

Moderabitur hanc 59 congregationem generalem em.mus ac rev.mus
D, card. Iulius Dopfner, arch. Monacensis.

Audiant Patres! Sabbato sequenti, nempe die 2 novembris, in hac
Basilica Vaticana, hora 17, Missam celebrabit pro fidelibus defunctis
Summus Pontifex. Em.mi Patres cardd., qui velint Missam participare,
in Basilicam convenient apud altare papale habitu serico violaceo, cum
rocheto, mantelleta, mozzeta et cruce, et funiculo rubro aureo, et bireta.
Patres conciliares reliqui humanissime ad hanc Missam invitantur.

Die autem dominica proxima, nempe tertia novembris anno 1963
[ #isus in aula] — ita scriptum est! — hora 16,30 in hac Basilica Vati-
cana Summus Pontifex venerabitur novum beatum, scil. Leonardum
Murialdo. Omnes, ut solet, humanissime invitantur,

Eadem die deminica — hoc dico tantum pto notitia — hora 12,30
celebrabit Missam pro multis sacrorum alumnis, qui Romam conveniunt
ad celebrandam instaurationem seminariorum factam per Concilium Tri-
dentinum, em.mus ac rev.mus D. card. loseph Pizzardo.

Die quarta novembris, nempe feria secunda proxima, in anniversario
quarti centenarii institutionis seminariorum a Concilio Tridentino per-
actae, in hac Basilica Vaticana, hora 10 habebitur Cappella Papalis.
Missam cantabit em.mus ac rev.mus D. card. Toseph Pizzardo, ep. Alba-
nensis. Intimantur omnes em.mi Patres cardinales, intimantur quoque
exc.mi patriarchae, archiepiscopi, episcopi, etc., qui hora 9,30 Basilicam
Vaticanam petant et in sacello B. Mariae Virginis perdolentis sistant ut
deinde processionali more Sanctissimum Dominum nostrum, sefla gesta-
toria evectum, comitantes in locum Cappellae Papalis conveniant. Ex
his qui cappis induti interesse debent, eas sine pellibus supra communes
consuetas vestes assument in sacello Virginis perdolentis.

Vespere autem eiusdem feriae II, hora 17 habebitur hic, in hac
Basilica, coram Summo Pontifice, commemoratio sollemnis huius cente-
narii, quam habebit em.mus ac rev.mus D. card. Stephanus Wyszynski.

Nunc lego nomina eorum qui, ad normam art. 57, § 6, verbum
facere postulaverunt super cap. IV schematis de Ecclesia, nomine scil.
quinque vel plurium episcoporum. Attamen antequam incipiat haec di-

sceptatio, habebitur, de mandato em.mi moderatoris, relatio super ulti-
mum caput de sacra Liturgia.

Ecce igitur nomina: em.mus ac rev.mus D. card. Beniaminus de
Arriba, arch., Tarraconensis in Hispania; exc.mi DD. Isidorus Emanuel,
ep. Spirensis in Germania, loannes Gonzdlez, arch. tit. Oxyrynchitanus
in Columbia; Ioseph Martin, arch. Rothomagensis in Gallia; Antonius
Afioveros, ep. coad. Gadicensis in Hispania; Petrus van Lierde, ep. tit.
Porphyriensis; Carolus Leiprecht, ep. Rottenburgensis in Germania; Mi-
chaél Klepacz, ep. Lédzensis in Polonia; Ildefonsus Sansierta, ep. aux.
S. Toannis de Cuyo in Argentina; Ioseph Parecattil, atch. Ernakulamen-
sis in India; Andreas Sapelak, ep. visitator ap. pro Ucrainis in Argen-
tina; Augustinus Lopez de Moura, ep. Portalegrensis in Lusitania; Simon
Hoa Hien, ep. Dalatensis in Vietnam; Romualdus Zilianti, abb. null.
Montis Oliveti; Franciscus Hengsbach, ep. Essendiensis in Germania;
rev.mus P. Leo Volker, sup. generalis Missionariorum Africae; exc.mi
DD. Ioseph Hasler, ep. S. Galli in Helvetia; Ioannes van Dodewaard,
ep. Harlemensis in Hollandia; Pacificus Perantoni, arch. Lancianensis in
Italia; rev.mus P. Toannes Prou, sup. gen. Congregationis Gallicae O.5.B.;
exc.mi DD. Tucundus Grotti, prael. Ordin. Acrensis in Brasilia; Ioseph
Gopu, arch, Hyderabadensis in India; Constantinus Caminada, ep. Fe-
rentinus in Italia; Eduardus Schick, ep. aux. Fuldensis in Germania;
Augustinus Sépinski, praeses Conferentiae Superiorum Maiorum.

1 — SCHEMA CONSTITUTIONIS DE SACRA LITURGIA

15] EMENDATIONES

A PaTriBUs CONCILIARIBUS POSTULATAE
A CommissiONE CONCILIARI DE SACRA LrITurecia
EXAMINATAE ET PROPOSITAE

Capita VI et VIII schematis

1 — Caput VI «De sacra Supellectile » et caput VIII « De Arte
sacra » in unum caput contrahantur.

AD ART. 100

2 — Pag. 199, linea 27, ante initium art. 100, ponatur: « CURENT
ORDINARII UT ARTEM VERE SACRAM PROMOVENTES EIQUE FA-
VENTES, POTIUS NOBILEM INTENDANT PULCHRITUDINEM QUAM

MERAM SUMPTUOSITATEM, QUOD ETIAM INTELLEGATUR DE
SACRIS VESTIBUS ET ORNAMENTIS »,

Pag. 199, post lineam 32, addatur: « IN AEDIFICANDIS VERO SA-
CRIS AEDIBUS, DILIGENTER CURETUR UT AD LITURGICAS ACTIO-
NES EXSEQUENDAS ET AD FIDELTUM ACTUOSAM PARTICIPATIO-
NEM OBTINENDAM IDONEAE SINT ».

NOVUS ARTICULUS

Pag. 200, ante art. 101, addatur novus articulus: « FIRMA Ma-
NEAT PRAXIS, IN ECCLESIIS SACRAS IMAGINES FIDELIUM VENE-
RATIONI PROPONENDI; ATTAMEN MODERATO NUMERO ET CON-
GRUO ORDINE EXPONANTUR, NE -POPULO CHRISTIANO ADMIRATIO-
NEM INFICIANT, NEVE INDULGEANT DEVOTIONI MINUS RECTAE ».

AD ART. 102

Pag. 200, omittatur art. 102: « Commissiones de Arte sacra tum
dioecesanae, tum provinciales vel regionales vel nationales wvel
etiam internationales, congregentur, in gquantum possibile, ex
utrogue clero et laicis peritis ».

Pag. 200, post lineam 15, addatur: « INSUPER COMMENDATUR
UT SCHOLAE VEL ACADEMIAE DE ARTE SACRA AD ARTIFICES
FORMANDOS INSTITUANTUR IN ILLIS REGIONIBUS IN QUIBUS ID
VISUM FUERIT »,

AD ART. 105

Pag. 200, lineis 32-36 et pag, 201, lineis 1-5, textus ita mutetur:
« CLERICI, DUM PHILOSOPHICIS ET THEOLOGICIS STUDIIS IN-
CUMBUNT, ETIAM DE ARTIS SACRAE HISTORIA EIUSQUE EVOLU-
TIONE INSTITUANTUR, NECNON DE SANIS PRINCIPIIS QUIBUS
OPERA ARTIS SACRAE INNITI DEBENT, ifa #¢ Ecclesiae venerabi-
lia monumenta aestiment atque servent, e artificibus in operibus
efficiendis congrua consilia queant praebere ».

[5]

2 — TEXTUS SCHEMATIS

Textus in schemate propositus

CarpuT VI
DE SACRA SUPELLECTILE

itam Ecclesia adhibuerit curam ad de-
rnatum et pretiositatem sacrae supel-
1 cultu sacro augenda, testatur tradi-
ica. Omnia pretiosa enim, quae aut na-
1 protulerit aut humanum ingenium
verit, ea Ecclesia in cultum suum as-
ut ita mirabilis laudis concentus Deo
us plenior et petfectior efficeretur,

Carut VIII
DE ARTE SACRA

Inter nobilissimas ingenii humani exerci-
tationes, artes pulchrae pleno iure adnumeran-
tur, praesertim autem ars religiosa eiusdemque
culmen, ars nempe sacra, quippe quae natura
sua ad infinitam pulchritudinem divinam spe-
ctent, humanis operibus aliquomodo exprimen-
dam, et Deo eiusdemque laudi ac glotiae prove-
hendae eo magis addicantur, quo nihil aliud eis
propositum sit, nisi ut operibus suis ad homi-
num mentes pie ad Deum convertendas phuri-
mum conferant.

Alma Mater Ecclesia, proinde, semper fuit
pulchrarum, seu ingenuarum, artium amica,
earumque liberum servitium, praecipue ut res
ad sacrum cultum pertinentes vere sint dignae,
decorae ac pulchrae, rerum supernarum signa
et symbola, perenniter quaesivit, artificesque
instruxit. Immo earum veluti arbitram Eccle-
sia fure sempet se habuit, diiudicans inter arti-
ficum opera quae fidel, pietati, legibusque reli-
giose traditis congruant, atque ad usum sacrum -
idonea habeantur.!

TEXTUS SCHEMATIS _ [11]
Textus a Commissione emendatus *

Carut VII
DE ARTE SACRA DEQUE SACRA SUPELLECTILE

122. Inter nobilissimas ingenii humani exercitationes artes inge-
nuge optimo iure adnumerantur, praesertim autem ars religiosa eius-
demque culmen, ars nempe sacra. Quae natura sua ad infinitam pul-
chritudinem divinam spectans, humanis operibus aliquomodo expri-
mendam, et Deo eiusdemque laudi et gloriae provehendae eo magis addi-
cuntur, quo nihil aliud eis propositum est, quam ut operibus suis ad
hominum mentes pie in Deum convertendas maxime conferant.

Alma Mater Ecclesia proinde semper fuit ingenuarum artium amica,
earumque #obile ministerium, praecipue ut res ad sacrum cultum perti-
nentes vere essent dignae, decorae ac pulchrae, rerum supernarum si-
gna et symbola, continenter quaesivit, artificesque instruxit. Immo ea-
rum veluti arbitram Ecclesia iure semper se habuit, diiudicans inter
artificum opera quae fidei, pietati legibusque religiose traditis con-
gruerent, atque ad usum sacrum idonea baberentur.'

Peculiari sedulitate Ecclesia curavit ut sacra supellex digne et pul-
chre cultus decori inserviret, eas mutationes sive in maieria, sive in
forma, sive in ornatu admittens, quas artis technicae progressus per
temporis decursum invexis.

* Litteris italicis seu cursivis indicantur additiones aut emendationes formales
vel minoris momenti; litteris autem grandioribus seu MaruscuULls emendationes
exhibentur maioris momenti, Patrum suffragationi proponendae.

psa quoque historia testatur temporum
nonnullos hac in re irrepsisse abusus. In

enim cultus ornamentis amplificandis,
jue humana vanitas irrepsit; ratio in-
t inclinatio temporum nonnumguam
1es non parvas sive in formam sive in
. sacrae supellectilis invexit; dum, e
artis technicac progressus nova cotidie
1 producunt, quae elementis naturalibus
litis optime sociari possunt ad cultus
~augendum.

z profluit necessitas valde curandi mate-
rmam et ornatum sacrae supellectilis
ter obsetvandi leges artis sacrae, iuxta
m traditionem.

uit ergo Patribus ea quae sequuntur
1 affirmare et statuere.

Placuit proinde Patribus hisce de rebus ea
quae sequuntur decernere.

99. [Qmunem stilum artis Ecclesia admit-
tit]. Ecclesia nullum artis stilum veluti pro-
prium habuit, sed omnium temporum modos
semper admisit. Nostrorum etiam temporum
atque omnium gentium et regionum ars libe-
rum in Ecclesia campum habet, quae sacris
aedibus sacrisque ritibus debita reverentia de-
bitoque honore inserviat; ita quidem ut eadem
ad mirabilem illum gloriae concentum, quem
summi viri per revoluta iam saecula catholicae
fidei cecinere, suam queat adiungere vocem.

100. [Opera artis fidei et pietati contraria
arceantyr]. Curent locorum Ordinarii ut artis

Placuit proinde Patribus hisce de rebus ea quae sequuntur decer-
nere.

123. Ecclesia nullum artis stilum veluti proprium habuit, sed se-
cundum gentium indoles ac condiciones aique variorum Rituum neces-
sitates modos cuiusvis aetatis admisit, efficiens per decursum saeculo-
rum artis thesaurum ommni cura servandum. Nostrorum etiam temporum
atque omnium gentium et regionum ars liberum in Ecclesia exercitinm
habeat, dummodo sactis aedibus sacrisque ritibus debita reverentia de-
bitoque honore insetviat; ita ut eadem ad mirabilem illum gloriae con-
centum, quem summi viri per praeterita saecula catholicae fidei cecinere,
suam queat adiungere vocem.’

124, CURENT ORDINARII UT ARTEM VERE SACRAM PROMOVENTES
EIQUE FAVENTES, POTIUS NOBILEM INTENDANT PULCHRITUDINEM
QUAM MERAM SUMPTUOSITATEM. QUOD ETIAM INTELLIGATUR DE
SACRIS VESTIBUS ET ORNAMENTIS.’

Curent Episcopi ut artificum opera, quae fidei et moribus, ac chri-

(13]

opera quaecumque, quae fidei et moribus ac
christianae pietati aperte repugnant sensum-
que vere religiosumn, vel ob insanam formarum
depravationem, vel ob artis insufficientiam, me-
diocritatem ac simulationem, offendunt, ab ae-
dibus sacris arceantur ac prorsus expellantur.’

101, [Ix diiudicandis artis operibus, periti
adhibeantur]. In diiudicandis artis operibus,
Ordinarii curent audire Commissionem dioece-
sanam de Arte sacra et, si casus ferat, alios viros
valde peritos.* In causis autem quae, undique
spectatae, difficiliores evenerint, adeant con-
silia ceterorum provinciae vel regionis Episco-
porum eorumgque peritorum, Si etiam horum
consultu judicium tutum non invenitur, rem
Sanctae Sedi proponant.

102. [Commissiones de Arte sacra]. Com-
missiones de Arte sacra tum dioecesanae, tum
provinciales vel regionales vel nationales vel
etiam internationales, congregentur, in quan-
tum possibile, ex utrogue clero et laicis peritis.

103. [Artificum institutio]. Episcopi, vel
per se ipsos vel per sacerdotes qui peculiari fa-
cultate et amore praediti sunt, artificum curam
habeant, ut eos spiritu Artis sacrae et sacrae
Liturgiae imbuant.’

Artifices autem omnes, qui, ingenio suo vo-
cati, gloriae Dei in Ecclesia sancta servire in-
tendunt, semper prae oculis habeant agi de
sacra quadam Dei Creatoris imitatione et de
operibus cultui catholico, Ecclesiae aedifica-
tioni necnon fidelium religiosae instructioni de-
stinatis.

stianae pietati repugnent, offendantque sensum vere religiosum vel ob
formarum depravationem, vel ob artis insufficientiam, mediocritatem
ac simulationem, ab aedibus Dei aliisque locis sacris sedulo arceantur.

IN AEDIFICANDIS VERO SACRIS AEDIBUS, DILIGENTER CURETUR UT
AD LITURGICAS ACTIONES EXSEQUENDAS ET AD FIDELTUM ACTUOSAM
PARTICIPATIONEM OBTINENDAM IDONEAE SINT.

125. FIRMA MANEAT PRAXIS, IN ECCLESIIS SACRAS IMAGINES
FIDELIUM VENERATIONI PROPONENDI; ATTAMEN MODERATO NUMERO
ET CONGRUO ORDINE EXPONANTUR, NE POPULQO CHRISTIANO ADMIRATIO-
NEM INFICIANT, NEVE INDULGEANT DEVOTIONI MINUS RECTAE.

126. In diiudicandis artis operibus Ordinarii locorum audiant Com-
missionem dioecesanam de Arte Sacra, et, si casus ferat, alios viros valde
peritos,” necnon Commissiones de quibus in articulis 44, 45, 46.

Sedulo advigilent Ordinarii ne sacra supellex vel opera pretiosa,
utpote ornamenta domus Dei, alienentur vel disperdantur.

127. Episcopi vel per se ipsos vel per sacerdotes idoneos qui pers-
tia et artis amore praediti sunt, artificum curam habeant, ut eos spiritu
Artis sacrae et sacrae Liturgiae imbuant.’

INSUPER COMMENDATUR UT SCHOLAE VEL ACADEMIAE DE ARTE
SACRA AD ARTIFICES FORMANDOS INSTITUANTUR IN ILLIS REGIONIBUS
IN QUIBUS ID VISUM FUERIT.

Artifices autem omnes, qui ingenio suo ducti, gloriae Dei in Eccle-
sia sancta servire intendunt, semper meminerint agi de sacra quadam
Dei Creatoris imitatione et de operibus cultui catholico, fidelium aedi-
ficationi necnon pietati eorumgque instructioni religiosae destinatis.

[15]



[14]

(16]

18

87. [Materia sacrae supellectilis]. Leges
generales circa materiam paramentorum et sa-
crae supellectilis in suo robore manent. Confe-
rentifs tamen Episcopalibus facultas tribuitur
materiis ex lege et traditione Ecclesiae acceptis
alias admiscere aut sufficere, praesertim ex usi-
bus et cultura populi sui traditis, dummodo ve-
stis aut supellex exinde resultans decori, cultus
reverentiae et usui liturgico respondeat, com-
muni populi aestimatione magni habeatur atque
persistens sit et duratura.

88. [Forma sacrae supellectilis]. Sacrae -

supellectilis, vestium et vasorum sacrorum for-
ma sanctitati divini cultus studiose respondeat,
congruenter usui consulat, reverentiam conci-
liet, ministrorum gradibus conveniat.'

Sanctae Sedis, vel Episcoporum in singu-
lis regionibus, ad normam iutis, erit perpendere
an in eorum forma, usu et ornatu aliquid sit
mutandum vel tollendum, juxta articulum 21
huius Constitutionis.

89. [Usus pontificalium ]. Convenit ut usus
pontificalium resetvetur illis ecclesiasticis per-
sonis, quae aut charactere episcopali, aut pecu-
liari aliqua iurisdictione gaudent.

104. [Disciplina ecclesiastica de Arte sa-
cra opportune revisenda]. Canones et statuta
ecclesiastica, quae rerum externarum ad sacrum
cultum pertinentium apparatum spectant, prae-
sertim quoad aedium sacrarum dignam et uti-
lem constructionem, altarium formam et aedi-
ficationem, tabernaculi eucharistici nobilitatem
et securitatem, baptisterii aptitudinem et hono-
rem, necnon sacrarum imaginum, decorationis
et ornatus convenientiam, moderationem et or-
dinem, recognoscantur: quae Liturgiae instau-
ratae minus congruere videntur, emendentur
aut aboleantur; quae vero ipsi favent, nova et
vetera, retineantur vel introducantur, -

105. [Cleri institutio in Arte sacra]. Cle-
rici, dum sacrae Liturgiae studio incumbunt,
instruantur etiam de mutuis relationibus inter
Artis sacrae historiam et christianae fidei ac
disciplinae evolutionem, quatenus Ecclesiae ve-
nerabilia quaecumque monumenta aestiment et
servent, necnon artificibus, in novis Artis sa-
crae operibus efficiendis, illuminata consilia
praebere queant.

Ad hoc obtinendum, in Universitatibus om-
nibus catholicis, sacrae Theologiae scholis nec-
non Facultatibus, principia et historia Artis
sacrae doceantur.’ ‘

128. Canones et statuta ecclesiastica, quae rerum externarum ad
sacrum cultum pertinentium apparatum spectant, praesertim quoad
aedium sacrarum dignam et gpfam constructionem, altarium formam et
aedificationem, tabernaculi eucharistici nobilitatem, dispositionem et
securitatem, baptistetii convenientiam et honorem, necnon congruentem
sactarum imaginum, decorationis et ornatus ratiomem, wna cum libris
liturgicis ad normam art. 25 quam primum recognoscantur: quae litur-
giae instauratae minus congruere videntur, emendentur aut aboleantur;
quae vero ipsi favent, retineantur vel introducantur.

Qua in re, praesertim quoad materiam et formam sacrae supellecti-
lis et indumentorum, territorialibus Episcoporum Coetibus facultas tri-
buitur res aptandi necessitatibus et moribus locorum,” ad normam
art, 22 huins Constitutionis.

129. CLERICI, DUM PHILOSOPHICIS ET THEOLOGICIS STUDIIS IN- .

CUMBUNT, ETIAM DE ARTIS SACRAE HISTORIA EIUSQUE EVOLUTIONE
INSTITUANTUR, NECNON DE SANIS PRINCIPIIS QUIBUS OPERA ARTIS
SACRAE INNITI DEBENT, 7#ta ut Ecclesiae venerabilia monumenta aesti-
ment afque servent, ef artificibus in operibus efficiendis congrua consi-
lia queant praebete.’ '

130. Convenit ut usus pontificalium reservetur illis ecclesiasticis
petsonis, quae aut charactere episcopali, aut peculiari aliqua furisdictione
gaudent.’

[13]

[17]

»

NOTA

¢ Documenta, 1. c. pp. 449- 451, quoad
cales, pp. 451-453,

NOTAE

1 Cf. Pws XII, Litt. Encyel. Mediator Dei,
20 nov. 1947: AAS 39 (1947) p. 591; Litt, Encycl.
Musicae sacrae disciplina, 25 dec. 1955: AAS 48
(1956) p. 11.

2 Cf. Prus XII, Epist. ad Exc. D. Jos. Fread-
hérfer, 27 iun. 1955: AAS 47 (1955) p. 596: « Die
katholische Kirche ist nicht eins mit der abendlaen-
dischen Kultur; wohl aber ist sie bereit, mit jeder
Kultur einen Bund zu schliessen »; Aflocutio Conven-
tui X internationali de Scientiis historicis, 7 sept. 1955
(1. c., p. 680): « L’Eglise a conscience d’avoir regu
sa mission et sa tiche pour tous les temps a venir
et pour tous les hommes, et par conséquent de ne pas
étre lie 3 aucune culture déterminée.., L’Eglise catho-
lique ne s’identifie avec aucune culture; son essence
le lui interdit, Elle est préte cependant i entretenir
des rapports avec toutes les cultures »; Litt, Encyc.
Mediator Dei: AAS 39 (1947) p. 590; S. C. S. OFF1-
cxt, Iustr. de Arte sacra, 30 fun. 1952: AAS 44 (1952)
p. 544,

* Cf. Prus XII, Litt. Encycl. Mediator Dei:
AAS 39 (1947) p. 591: S. C. S. Orricu, Instr. de
Arte sacra: AAS 44 (1952) p. 544.

4 Cf. Can. 1164 § 1; Litt. circulares Secretariae
Status, 1 sept. 1924 (Prot. 34215); S. C. S. OFric,
Instr. de Arfe sacra: AAS 44 (1952) p. 545; S, R1-
TuuM C., Instr. de Musica sacra et sacra Liturgia,
n. 118,

5 Cf. Prus XII, Litt. Encycl. Mediator Dei: AAS
39 (1947) p. 591.

¢ Cf. S. C. S. Orricu, Instr. de Arte sacra:
AAS 44 (1952) p. 545.

e

NOTAE

! Cf. Prus XII, Litt. Encycl. Mediaror Dei, 20 nov. 1947: AAS 39 (1947)
p. 591; In., Litt. Encycl. Musicae sacrae disciplina, 25 dec. 1955: AAS 48 (1956)
p. 11.

2 Cf. Prus XII, Litt. Encycl. Mediator Dei, 20 nov. 1947: AAS 39 (1947)
pp. 590-591; Ip., Epist, ad Exc. D. Jos. Freudhérfer, 27 iun. 1955: AAS 47 (1955)
p. 596; Ip., Allocutio Conventui X° internationali de Scientiis bistoricis, 7 sept.
1955: AAS 47 (1955) p. 680; cf. etiam S. C. S. OFrici1, Instr. de Arte sacra,
30 iun. 1952: AAS 44 (1952) p. 544.

3 Cf. Acta et Documenta, cit., Appendix vol. I1, pars II, pp. 449-453.

4 Cf. Prus XII, Litt. Encycl. Mediator Dei, 20 nov. 1947: AAS 39 (1947)
p. 591; S. C. S. Orrrcu, Iustr. de Arte sacra, 30 iun, 1952: AAS 44 (1952)
p. 544.

S Cf. CIC, can. 1164 § 1; Litt, circulares Secretariae Status, 1 sept. 1924
(Prot. N. 34215); S. C. S. Orrict, Instr. de Arte sacra, 30 inn. 1952: AAS 44
(1952) p. 545; S. Rirvum C., Instr. de Musica sacra et sacra Liturgia, 3 sept. 1958,
n. 118: AAS 50 (1958) p. 663.

s Cf. Prus XII, Litt. Encycl. Mediator Dei, 20 nov. 1947: AAS 39 (1947)
p. 591,

1 Cf. Acta et Documenta, cit., Appendix vol. II, pars II, p. 449 nn. 3-6,
p. 451 n. 20.

8 Cf. S. C. S. Orricn, Instr. de Arte sacra, 30 un. 1952: AAS 44 {1952)
p. 545; Acta et Documenta, cit., III, pp. 113-114.

9 Cf, Acta et Documenta, cit., 111, pp. 46, 285-286.

[19]

: ~ APPENDIX

EXCERPTA e¢x « Declarationibus » additis Schemati a Commissione Praeparatoria parato,

quae afferuntur ad meliorem intellegentiam quorundam articulorum

Ap arT. 104 [nunc 1287 ScuEmatis: [Drcra-
raTIO]. In toto rerum externarum ad sacrum cultum
pertinentium apparatu recognoscendo, speciali ani-
madversione digna videntur quae sequuntur:

1. De ecclesia ad sacram synaxim bene ordinan-
da. - Ecclesiae aedes ita instruatur, ut rerum om-
nium locorumque ordo iam sit signum planum et
veluti repercussio fidelis sacrae synaxeos, quae est
congregatio populi Dei, hierarchice ex « servis » Del
et «plebe sancta» (cf. Canonem Missae) constituti
et rite coadunati. Sedula ergo cura non solum altare
erigatur, sed disponatur etiam secundum Liturgiae
instauratac exigentias, — praecipue in ecclesiis novi-
ter aedificandis ——, sedes praesidentiales Episcopi
(si opus sit) et sacerdotum, sellae quoque vel scamna
ministrorum, ambones vel legilia ad sacras lectiones
proclamandas, locus scholae vel coetui cantorum nec-
non organo congruus, atque loci fidelibus proprii,
quibus « ipsi meliore visu animoque divina Officia
participare queant »,

2. De sedibus praesidentialibus. — In ecclesiis ca-
thedralibus, cathedrae Episcopi, quatenus ipse tam-
quam synaxeos praeses atque antistes plane appareat,
decet us locus servetur in medio absidis, quod est in
capite ecclesiae seu synaxeos, Cathedram decet ad la-
tera habere canonicorum seu presbyterorum conses-
sum. In ceteris ecclesiis, ubi non adest cathedra Epi-
scopi, praesertim in paroecialibus, etiam sellam simpli-
cem parochi vel sacerdotis celebrantis, qui nomine
Fpiscopi, cuius est collaborator, synaxi praesidet,
hunc honorificum locum obtinete licet; evitetur tamen
omnis aspectus troni quoad eos, quibus usus troni non
competit,

3. De altari maiore. — Altare malus, quod iam ea
ratione a pariete selunctum sit, ut facile circumiri
queat, congruenter erigatur loco intermedio inter pre-
sbyterium et plebem, idest: in medio synaxeos (no-
tione idealiter non mathematice sumpta). Altare tale,
in quantum aedis condicio id suadet, ciborio seu bal-

dachino laudabiliter cooperiatur, ut eius sanctitas ma-
nifestetur, Meminerint ecclesiarum rectores altare esse
Eucharistici Sacrificii locum atque Convivii sacri vene
rabilem mensam, quae otnatur nobili formarum sim-
plicitate et omnia -quae non pertinent ad cultum
eucharisticum stricte vetat, Crux et candelabra, quae
iuxta qualitatem Missae requiruntur, vel super altare,
vel etiam, secundum antiquissimum Ecclesize usum,
apud, seu quasi circum altare, ponantur,

4. De daltaribus minoribus, — Altaria minora ita

disponantur, ne sactae synaxi circum altare maius

detrimento fiant; deinde, in quantum aedificii struc
tura et circumstantiae permittant, melius in sacellis
peculiaribus quam in ecclesiae aede principali locum
habeant,

5. De dltarium consecratione, — Praeter altare
maius, quod semper fixum esse debet, etiam minora
convenit esse lapidea ac fixa, nisi condicio locorum,
veluti in oratoriis, id excludit., In eorum consecra-
tione, si commode fieri potest, illi romani Pontificalis
modi praeferendi sunt, qui sepulcrum Reliquiarum
sacrarum in stipite, vel etiam, iuxta antiquissimum
usum, revera « sub altare » praevident, ne tabula sa-
cra sine necessitate laedatur, sepulcro ab eius parte
supetiore excavato; mensam enim sacram pura inte-
oritas crucibus consecrationis ornatam, valde decet.
Etsi haud opportunus habetur plenus ad priscam Ro-
manae Ecclesiae legem reditus: « Nemo Martyrem
distrahat » (Cd, Theol. 1, 9, tit. 17 et 7; Braun,
Altar, 1, 614), tamen optandum videtur ut reliquiae
Sanctorum, altarium sepulcris condendae, ne sint ni-
mis parvae. Omni insuper benevola consideratione
digna videtur quaestio, an instaurari possit usus, sal-
tem in quibusdam casibus, praesertim quoad altaria
minora, immo portatilia, consecrandi altaria sine reli-
quiis. Usus exponendi corpora Sanctorum ficticia,
etiam aliqua parva sed vera reliquia inclusa, abrogan-
dus videtur.

6. De 8S. Eucharistia asservanda. — Sanctissima

Fucharistia habitualiter asservetur in tabernaculo so-
lidissimo ac inviolabili in medio altaris maioris vel mi-
noris sed vere praecellentis, aut in alio ecclesiae loco
pernobili et debite exornato, secundum locorum vel
regionum consuetudines. Liceat Sacrificium Missae ce-
lebrate versus populum in altari apto, etiam si in eius
medio exsistat tabernaculum parvum, pretiosum ta-
men et omnino dignum, cum SS. Eucharistia asservata,

Sacpius, praesertim in ecclesiis maioribus, vel
propter antiquitatem ve] artis perfectionem insigni-
bus, venerationi et cultui tanti Sacramenti opportu-
nius videtur, si sacellum S$S. Eucharistiae proprium
adsit quam maxime ornatum, mere spectantibus quasi
vetitum, adoratoribus autem plane apertum; quod
sacellum etiam contra violationis pericula melius
protegi possit.

7. De ambone sen de legilibus. — In ecclesiis
aedificandis, ambones seu legilia ad sacras lectiones
proclamandas, regulariter ita disponantur, ut sacra-
rum Scripturarum, immo ipsius verbi divini procla-
mati dignitas et honor plane appareat.

8. De loco scholae seu coetus cantorum. — Locus
scholae seu coetus cantorum ita disponatur, ut clare
appareat illos qui officio scholae cantorum fungan-
tur, revera munus in Ecclesia exercere. In Joco dispo-
nendo semper providendum erit ut singuli cantores,

E si velint, ad S. Communionem facile accedere possmt
‘ 9. De loco fidelium. — Optandum est, ut in eccle-
sifs ponantur regulariter scamna vel sedilia in usum
fidelium. Reprobatur consuetudo personis quibusdam
privatis reservandi sedilia, quia acceptio personarum
_ vitanda est.

10. De Baptisterio. — Baptisterium in ecclesiis
tam cathedralibus quam paroecialibus maximo gaudeat
honore, Optandum est ut fons baptismalis ita accom-
modetur ut super ipsum baptizari queat. Si commode
fieti potest, nihil impedit quin Baptistetium largum

sit, et veluti ad modum aulae fidelibus instruendis
i dlgne dlsponatur ut his adiumento sint initiationis
* locus sacer eiusque ornamenta,

11. De sedibus confessionalibus. — Sedes confes-

sionales decorum obtineant locum, patentem et con-
spicuum; sint ecclesiae architecturae convenientes, et
ad sacramenti Poenitentiae administrationem dignae.

Sedes temporarias vel ad modum simplicis scamni,
in quantum fieri potest, ne ponantur, Sedes tamen ad
modum cellae, prope secretarium, viris destinatas,
conservati oportet.

12. De imaginibus sacris. Ab antiquissimis
temporibus Fcclesia catholica imaginibus sacris, im-
primis Domini nostri Iesu Christi, deinde Dei Gene-
tricis Beatae Mariae Virginis, Sanctorum Apostolo-
rum omniumgque Sanctorum, honorificentissimos lo-
cos parat in aedibus suis, illisque in imaginibus eo-
rum venerationem praecbet, et per istos pietatem
fidelium excitat atque fovet. In imaginibus autem
per ecclesias et oratoria disponendis ordo sacer stre-
nue servandus videtur., Imaginem Christi incarnati,
passi, crucifixi, resurgentis, in caclum ascendentis,
gloriose triumphantis, ad dexteram Patris sedents,
cum gloria iterum venientis, perhonorabilem decet lo-
cum in summo ecclesiae capite, ea lege ut, etsi retro
post altare maius imago titularis ecclesiae seu altaris
adesse liceat, imago tamen Christi principaliorem sem-
pet teneat locum. Eorumdem Sanctorum imagines in
cadem aede sacra sine gravissimis rationibus ne mul-
tiplicentur; retro post idem altare eorum multipli-
catio omnino reprabetur,

13. De ordine decorationis. — Cum duplex sit in
aedibus sacris exornandis artis pictoricae vel sculpto-
ricae munus, iconographicum nempe et ornativum,
aequilibrium inter ambo, necnon inter elementa figu-
tativa et sic dicta abstracta, semper quaerendum esse
oportet, ut in omnibus splendor otdinis effulgeat. In
ornandis aedibus sacris, partes principaliores in genere
gaudeant ornatu praecellentiore,

14. De arte funeraria, — Suadeatur fidelibus ut
in funeribus et in monumentis funeraticiis apparandis
adhaerescant conceptibus mortis christianae et vitae
aeternae, quavis reiecta specie mythologiae vel alte-
rius signi profani.

[20]

[21]

3 — RELATIO

Exc.mr D. Caror1i Rossi, Eptscorr BucELLENsIS, COMMISSIONIS
CONCILIARIS DE SACRA LITURGIA SODALIS, CIRCA EMENDATIONES
PROPOSITAS, -

Venerabiles Patres,

In schemate Constitutionis de sacra Liturgia duplex exhibetur Caput,
scilicet Caput VI, De Sacra Supellectile, et VIII, De Arte Sacra. Atta-
men Commissioni de sacra Liturgia visum est, ob rerum affinitatem,
duo Capita congruentius ad unum esse reducenda. Ideoque unum Caput
proponitut: De Arte Sacra deque Sacra Supellectile.

Huius Capitis momentum, etsi praecipuum dici nequit, tamen non
est spernendum, cum totus externus apparatus ad divini cultus digni-
tatem ordinetur, ac per sacrarum aedium aedificationem et ornatum,
praecipue vero per repraesentationes pictas vel sculptas, populus chri-
stianus possit sacris mysteriis doceri et ad pietatis sensus adduci.

Quapropter mirandum non est, non paucos Patres de hac te vel
locutos esse in Aula conciliari, vel animadversiones suas ad Secretariam
Generalem Concilii misisse; quas omnes animadversiones Commissio
de sacra Liturgia accurate perpendit, ut textum propositum iuxta Pa-
trum mentem, in quantum opportunum visum esset, emendaret.

Re vera tres quaestiones prae cetetis eminent, quae a Patribus habi-
tae sunt peculiari consideratione dignae:

1. Prima quaestio est de novae artis operibus in sacras aedes ad-
mittendis; et ratio quaestionis ex hoc oritur, quod artis modernae prae-
textu nonnunquam deformationes quaedam exhibentur, quae nullo mo-
do cultui et pietati congruere videantur; vel sub nomine « artis ab-
stractae » quaedam exponuntur, populo christiano omnino incomprehen-
sibilia et a sensu religioso non parum aliena. .

In hac re duo concilianda sunt: quod nempe ars nova divinae laudis
et gloriac concentui suam valear addere vocem; at simul omnes defor-
mationes quae sub specie artis exhibeantur quaeque cum cultus di-

gnitate et sactae Liturgiae indole componi non possint, a christianis
templis arceantur,

Patres igitur hinc inde mentem suam aperuerunt; utrorumque tamen
conciliatas sententias textus emendatus proponit, cum arti novae viam
pandat, simulque per sedulam Episcoporum et competentium Commis-
sionum vigilantiam, operum dignitati et religiositati consulat,

Nec insuper praetermittere fas est, quanta sedulitate et cura invigi-
landum sit, ut praeclarus per saeculorum decursum collectus artis the-
sautus, sive supellectilis sive ornamentorum sive sacrorum indumento-
rum, diligenter servetur, nec inconsulte alienetur vel quomodolibet di-
sperdatur.

2. Secunda quaestio est, de sacrarum imaginum expositione et cultu:
cum hinc, ut doctrina, traditio et praxis Ecclesiae omnino defendantur
et serventur merito multi Patres petierint, deplorantes invalescentem
conatum, imagines Sanctorum a sacris aedibus distrahendi — inde vero
alii Patres conquesti sint, nimio quandoque numero Sanctorum imagines
pictas vel sculptas ad cultum exponi, nec semper dignitati et veritati
consonas, cum detrimento verae fidelium pietatis, qui forte insufficienti
doctrina pracditi ac sensibilibus repraesentationibus attracti, a solida
Dei et divinorum mysteriorum religione non raro avertuntur.

Etiam de hac re textus qui nunc suffragationi proponitur iustam et
aequam viam indicare studuit, ab utroque nempe abusu praecavendo:
ne cuidam « iconoclastico » sensui indulgeatur, neve quid inordinatum,
incongruum vel superstitiosum in sacrarum imaginum cultum inducatur.

3, Tertia est quaestio, in qua Commissio de sacra Liturgia Pa-
trum sententiis conciliandis studuit: de sumptuositate rerum ad cultum
pertinentium, Quidam enim Patres severis verbis conquesti sunt de ni-
miis expensis sive in sacris aedibus acdificandis et ornandis, sive in
supellectile acquirenda, sive etiam in proptils indumentis et ecclesia-
sticae dignitatis signis adhibendis, notam paupertatis iute vindicantes
Ecclesiae, praesertim nosttis temporibus et in illis regionibus, ubi populi
magna pars, indigentia laborans, ex nimia rerum pretiositate scandalum
sumere potest: quod sane serio considerandum est.

Attamen alii Patres non immerito, ut videtur, opposuetunt hanc rem
non esse plus aequo urgendam, cum in sacris Scripturis, a venerabili-
bus Ecclesiae Patribus et ab aliis sanctissimis viris pulchra et pretiosa in
rebus ad cultum pertinentibus commendentur et requirantur, existiman-
tes numquam nimium esse quod ad honotem Dei et ad cultus decorem

impendatur; et hoc populi christiani communi religioso sensui apprime
consonat.

Commissio de sacra Liturgia rem satis componi censuit, si Sacra
Synodus Episcopis commendet ut artem vere sacram promoventes, potius
pobilem intendant pulchritudinem quam meram sumptuositatem, iis-
demque facultatem tribuat, supellectilis et indumentorum materiam et
formam necessitatibus et moribus locorum aptandi: in cuius facultatis usu
absque dubio ratio habebitur etiam conditionum et circumstantiatum
omnium, ex quibus illud populi « scandalum » oriturum timetur. Insuper
in textu explicita mentio fit, de vitanda nimia sumptuositate indumen-
torum et ornamentorum.

* ® %

Quae in schemate Constitutionis typis impresso et Patribus in priore
Synodi periodo subiecto, in Capite VI, « de sacra Supellectile » habe-
bantur, fere omnia omissa sunt, ne eadem bis dicerentur, dum in sche-
mate nunc exhibito, ea tantum inserta fuere, quae ad rem opportune
pertinere visa sunt. Attamen Commissio integrum inserendum esse pu-
tavit, prout exstabat, articulum « de usu pontificalium »,

Denique nonnulli Patres, ad rectius interpretanda quae in quibusdam
articulis decernuntur, praesertim de canonibus et statutis recognoscendis
ad artem sacram spectantibus, petierunt ut practicae determinationes ad-
derentur. Verum, cum sacrosanctae Oecumenicae Synodi munus non sit
nimis particularia statuendi, visum est satis esse, si summatim quaedam
indicarentur, de quibus Commissionum postconciliarium erit decernendi
studium.

* k Kk -

Venerabiles Concilii Patres,

Etiam de rebus Artem sacram et sacram Supellectilem spectantibus,
sicut et de ceteris sibi concreditis, Commissio de sacra Liturgia, quae
maxima qua potuit cura Patrum mentem interpretari et componere co-
nata est, Vestrae benignitati et humanitati textum emendatum submit-
tit et suffragandum proponit.

Quod Commissio, Deo adiuvante, opus moliri studuit, Vestra sa-
pientia, Deo inspirante, complere dignetur.

Moderator: Audiant Patres! Quia hoc in capite constitutionis de
Liturgia quaestiones controversaec proponi non videntur, audita et con-
sentiente praesidentia, moderatores quaerunt a Patribus utrum de ca-
pite ultimo schematis sacrac Liturgiae, quod de arte sacra et supellectile
agit, placeat Patribus unicam suffragationem facere de integro obiecto
[ plawsus]|, omissis suffragationibus de singulis emendationibus, quae
votatio fieret modo sueto cum schedis, cum placet, non placet, placet
iuxta modum.

Nunc, Patres qui sunt pro unica definitiva votatione velint surgere
e locis suis.

[Fit votatio per erectionems personae, cuins exitus est positivus].

Gratias! Legat nunc exc.mus secretarius generalis emendationes huius
capituli, et postea fiet votatio.

Secretarius generalis: « Emendationes a Patribus conciliaribus po-
stulatae, a commissione conciliari de sacra Liturgia examinatae et pro-
positae... » [cf. pag. 10].

Nunc Jego principium et finem capitis quod suffragationi subicien-
dum est. Videatis, Patres venerabiles, pag. 11-17: Cap. VII, de arte
sacra... [cf. pag. 13-12].

Moderator: Modi in hac votatione possunt afferri sequenti hebdo-
mada, st Patres forsan hodie obliti sint.

Audiant nunc Patres! His ultimis hebdomadis saepe lamentabantur
Patres Concilium nimis lente procedere. Certe integra debet manere
libertas loquendi et proponendi emendationes omnes, sed omnes nos
persuasum habemus nunc celerius esse progrediendum. Hesterna die,
omnibus Patribus, paucissimis exceptis, placuit ut finis regularis discep-
tationi de cap. IV de Ecclesiz imponeretur. Attamen pro hodierna die, ad
normam att. 57, § 6, numerus sat amplus Pattum Joqui petiit. Ut juri
horum Patrum ea proferendi quae ipsis adhuc addenda esse videantur et
simul voluntati congregationis hesterna die clare manifestatae aeque
satisfiat, ad haec velint oratores benigne attendere:

1. Stricte se teneant intra fines et matetiam huius capitis.

2. Omittant omnes repetitiones. Qui similia ab aliis oratoribus, etsi
aliquatenus diversimode expressa, iam audierit, generose renuntict verbo
vel sobrie eligat ex textu praepatato.

3. Quia discussio regularis, secundum voluntatem Pattum, heri ab-

soluta est, iudicant Moderatores tempus pro singulis oratoribus posse
restringi. Hodie, post 6 momenta, sonabit primum signum monens
[ plausus], et post 8 momenta ad definitive concludendum repetetur.

4. Meminerint Patres omnia quae in scriptis traduntur in commis-
sionibus eodem iure gaudete ac oratione prolata.

iy

5. Ne aegre ferant Patres, si moderator, ob bonum commune Con-
cilii, sine ira et studio, oratores, quoad puncta modo dicta, humanis-
sime moneat [ plausus].

PATRUM ORATIONES
De Ecclesia, cap. IV * (prosequuntur)

1
Em.mus P. D. BENTIAMINUS carp. DE ARRIBA Y CASTRO

Archiepiscopus Tarraconensis

Venerabiles Patres,

Liceat mihi aliqua brevissime innuere de absentia sanctitatis, ut ita
dicam, socialis seu publicae in populo Dei.

Pro multis, immo pro maxima parte mundi hodietni, vox Ecclesiae
vocantis omnes ad sanctitatem est « vox clamantis in deserto », sensu
vulgari, :

De his cogito speciali modo ab initio convocationis Concilii Qecu-
menici. Sed veniam petete de hac re loquendi ausus sum ex quo audivi
hesterna die in hac aula em.mum card. Cento recolere verba Pii XII
sanctae memoriae: « deperditur vel ipsa notio peccati ». Documenta
vero Romanorum Pontificum et episcoporum hac de te hortantium
multa sunt ut scitis. 7

Et merito quidem nam ut paucis dicam instrumenta quae communi-
cationis socialis appellantur, media cotruptionis moralis sunt magna ex
parte — non enim quae bona sunt ighoramus — sed de facto paga-
nismum iterum in mundo in dies praevalere evidens est. Verba notis-
sima sunt: materialismus, unde atheismus, practicus saltes,' divortium,
unde familiae disgregatae, etc. etc.

In hac motum corruptione partem magnam habent spectacula ob-
scoena quae Summus Pontifex Paulus VI, feliciter regnans, fortiter
improbat in litteris ad omnes episcopos missis nos rogans ut orationes
et actus poenitentiae et mortificationis nostris fidelibus commendemus
pro Concilii felici exitu.

Addenda multa essent et aliquando terribilia dictu, si conspectum
hodiernae vitae ob oculis ponere vellemus.

Haec dicta sint de virtutibus in genere, nam de caritate et iustitia

* Cf, textus schematis de Ecclesia in vol. II, parte I, p. 215 ss. Disceptatio
circa cap. IV schematis de Ecclesia incepta est in congregatione generali LVI
(cf. vol. II, pars III, p. 368).

sociali in specie iam paucis abhinc diebus etsi breviter aliqua in hac
aula bumiliter* dixi.

Unum petere audeo. Ut Concilium actum publicum orationis coram
Ss.mo Sacramento sollemniter exposito, fidelibus etiam adstantibus, di-
sponat, qui ad honestatem morum et ad vitam authentice christianam
in toto mundo tamquam clamor sit validissimus, de quo mentio fiat
in actis Concilii, et aliqua exhortatio addatur in hoc sensu. Dixi.
[ Plausus]. .

5

In textu scripto tradito: ' deest, 2 deest.

2

Exc.mus P, D. ISIDORUS MARCUS EMANUEL
Episcopus Spirensis

Venerabiles Patres et dilecti in Christo Fratres,

Consentaneum videtur universalitatem et varietatem vocationis ad
sanctitatem relucere etiam debere in cultu liturgico eorundem sancto-
rum. Iamvero non liquet, cur tot sancti in Liturgia non nominentur ti-
tulo suo competenti, scil. qualis status in terris fuerint. Sic plurimi sancti
tam sacerdotes tam religiosi tam laici appellantur nimis collective et
mete negative « non pontifices ». Ita quoque tot sanctae mulieres pror-
sus privative nuncupantur « non virgines ». Attamen talis qualificatio
negativa apparet satis diminutiva nec convenire videtur genuino valori
status vitae in ordine ad sanctitatem. Nonne sacerdotes sancti, qui in
terris reverendi et reverendissimi salutantur, etiam in gloria charactere
sacerdotii indelebili effulgent? Nonne et laici ascenderunt ad apicem
sanctitatis virtute baptismatis et confirmationis, quorum sacro obsignati
sigillo cum Christo in acternum triumphant? Et hunc caelestem « trium-
phalismum » nemo est qui non libenter approbet. Concedatur igitur
jure merito etiam sanctis non pontificibus titulus illis competens, nempe
sanctus sacerdos, religiosus, laicus. Idem valet analogice de sanctis mu-
lieribus: honorandae sunt titulo suo proprio virgines religiosae et saecu-
lares, viduae et uxores, ita ut cum sacra vlrgimtate agnoscatur quoque
exphc1te castum connubium.

Etiam humilis noster S. Franciscus Seraphicus, qui testis fuit nostra-
rum discussionum de diaconatu, quasi spem novam cepit perveniendi
tandem ad modestum titulum diaconi, quem collega suus, S. Ephraem
Syrus iam per saecula gestat.

Sed exspectant etiam in terris adhuc militantes non pontifices, quos
dignissime repraesentantes venerandi supetiores et probatissimi theologi
periti altas tribunas huius aulae nobilissime coronant. Licet suspicari
propositionem meam illis non displicere. At multi ex illis nequeunt suf-
fragio dicere « placet », cum sint tantum « praesentes non votantes ».
Nec palam verbo possunt uti, nisi ad normam Ordinis Concilii interrogati
— quod hucusque non evenit. Restat igitur tantummodo appellare ma-
gnanimitatem venerabilium Patrum, qui sunt in possessione, quique
procul dubio non in vanum cani volunt: « Ecce sacerdos magnus »!

Si verba docent, exempla autem trahunt, vocatio omnium ad sancti-
tatem etiam documentari debet canonizationibus laicotum, qui hoc ho-
nore digni inveniuntur. Sane sedes in gloria caelesti assignat ipse Rex
aeternae gloriae, sed honores altarium in terris largitur sancta mater Ec-
clesia.

Populus Dei valde desiderat, ut in ista « gloria » Berniniana super
Petrinam Cathedram etiam appareat saepius sanctus vestitu laicali in-
dutus, sicut dominica proxima feliciter eveniet. Populus Dei cupit salu-
tare in honoribus sanctorum patrem quoque familias, fidelem...

Moderator: Exc.me Pater, hoc pertinet non ad capitulum nostrum.
Orator: Et concludo: dummodo proposita impleantur et tunc multi
sancti laetabuntur in cubilibus suis vobis et Deo dicentes gratias.

Textus scripto traditus:

Permittatis militi cuidam ignoto militantis Ecclesiae quaedam verba siquidem
indigna tamen non prorsus invalida proferre in favorem plurimorum sanctorum
sive in facto esse in caelis sive in actu fieri in terris,

Placet in genere expositio in pag. 19, par. 30, qua universalis ad sanctitatem
vocatio applicatur diversis fidelium ordinibus, scil. clericorum, religiosorum necnon
lajicorum. Attamen

1. In exhortatione ad sanctimoniam expetendam una cum sacerdotibus etiam
episcopi videntur commonendi, ut sequela Christi summi sacerdotis fidelissima se
et suos sanctificent, sicut eminenter iam exposuit em.mus card, Gilroy, assentiens
conferentiae Patrum linguae germanicae ad Christi imitationem. Hujusmodi ma-
nifestatione obligationis sodaliciae, auctoritas praesulum certe non minuitur, sed
potius confirmatur in oculis sacerdotum. Evitari quidem vix potest, ne cletici qui-
dam volumen decreti de episcopis intuentes ironice psallant: « nimis honorificati
sunt... nimis confortatus est ptincipatus eorum » (Ps. 138, 17). Neque hoc Con-
cilium Oecumenicum funditus eradicare valet famosam illam « invidiam clerica-
lem », quam clerici ipsi — non quidem theologi periti, verumtamen parochi ex-
perti — dicunt esse « quasi de fide ».

2. Cum non pauci fideles errore cuiusdam « minimalismi » decepti vitae sanc-
timoniam suspicentur ptivilegium esse protsus insolitum vel quin etiam indolem
minus sanam, co magis oportet in contextu huius argumenti mentionem feri

etiam sanctorum cum Christo fam regnantium, -qui ex vatiis statibus et professio-
nibus terrestribus prodierunt.

Porro consentancum videtur hanc universalitatem et varietatem vocationis
relucere etiam debere in cultu liturgico eorundem sanctorum. Iamvero non liquet,
cur tot sancti in Liturgia npon nominentur titulo suo competenti, scil. qualis sta-
tus in terris fuerint. Sic plurimi sancti tum sacerdotes tum religiosi tum laici
appellantur nimis collective et mere negative « non pontifices ». Ita quogue tot
sanctae mulieres prorsus privative nuncupantur « non virgines ». Attamen talis
qualificatio negativa apparet satis deminutiva nec convenire videtur genuino valori
status vitae in ordine ad sanctitatem. Nonne sacerdotes sancti etiam in gloria
caelesti charactere sacerdotii indelebili effulgent?! Nonne et laici ascenderunt ad
apicem sanctitatis virtute baptismatis et confirmationis, quorum sacro obsignati
sigillo cum Christo in aeternum triumphant. Et hunc caelestem « triumphalismum »
nemo est qui non libenter approbet. Concedatur igitur iure merito etiam sanctis
non pontificibus titulus illis competens, nempe sanctus sacerdos, religiosus, laicus.
Idem valet analogice de sanctis mulieribus: honorandae sunt titulo suo proprio
virgines religiosac et saeculares, viduae et uxores, ita ut cum sacra virginitate agno-
scatur quoque explicite castum connubium. '

Ecce in circuitu huius almi templi statuae sanctorum fundatorum, quorum
multi sunt confessores non pontifices et exspectant adhuc hanc agnitionem suae
dignitatis sacerdotalis qua intime Christo configurantur, Ceterum si S. Hieronymus
et S. Valentinus in Liturgia titulantur presbyteri, cur non alif, cur non omnes?
Etiam humilis noster S. Franciscus Seraphicus, qui testis fuit nostrarum discus-
sionum de diaconatu, quasi spem novam cepit perveniendi tandem ad modestum
titulum diaconi, quem collega suus, S. Ephraem Syrus iam per saccula gestat,

Sed exspectant simul cum filiis spiritualibus fundatorum omnes sacerdotes
non pontifices in terris adhuc militantes, quos dignissime repraesentantes venerandi
superiores et probatissimi theologi periti altas tribunas huius aulae nobilissime
coronant. Licet suspicari propositionem meam illis non displicere. At mulii ex illis
nequeunt suffragio dicere « placet », cum sint tantum « praesentes non votantes ».
Nec palam verbo possunt uti, nisi ad normam Ordinis Concilij interrogati, quod
hucusque non evenit. Restat igitur tantummodo appellare magnanimitatem vene-
rabilium Patrum, qui sunt in possessione, quique procul dubio non in vanum
cani volunt: « Ecce sacerdos magnus! ». :

Exspectant quoque fideles laici sanctos ex conditione sua provenientes com-
petenti titulo insigniri. Si temporibus transactis in Liturgia solummodo laici subli-
mis muneris titulo suo ornati erant, uti imperatores et reges, augustae et reginae,
nunc hora omnium laicorum advenit secundum illud psalmistze: « quia tempus
miserendi eius venit, quia venit tempus » (Ps. 101, 14). Praesentia symbolica audi-
torum nostrorum spem alit vocationem christianam laicorum magis magisque in
lucem proferri. (Audeo animadversionem discretam addere quasi in parenthesi:
S. Paulus scripsit: « Mulieres in ecclesiis taceant » [1 Cor. 14, 34]. Patet illum
prohibuisse sermonem mulierum, sed non auditionem. Si igitur Summo Pontifici
Paulo placeret admittere in hanc auvlam conciliarem iuxta auditores etiam auditri-
ces tum religiosas tum saeculares, hoc minime esset contra praeceptum apostoli-
cum, immo dici posset alterum humanissimum « privileginm- Paulinum »). Puto
etiam observatores nostros doctissimos et vigilantissimos huic corollario practico
ex Sacra Scriptura deducto vix esse contradicturos.

3. Si verba quidem docent, exempla autem trahunt, vocatio omnium ordinum
fidelium ad sanctitatem, documentari debet etiam canonizationibus laicorum, qui
hoc honore digni inveniuntur. Sane sedes in gloria caelesti assignat ipse Rex
aeternae gloriae, sed honotes altarivm in terris largitur sancta mater Foclesia
— suppositis utique supponendis. Patet in hoc campo ex natura rei primatum
quendam convenire illi statul, qui iam ex indole sua ad acquirendam perfectionem
christianam peculiariter ordinatur. Neque negari potest conspicua praevalentia so-
rorum nostrarum religiosarum, quarum venerandae matres et fundatrices fere tur-
,matim sequi videntur illud psalmi: «intende, prospere procede et regnal » (Ps.
44, 5). Minime dissentio; dummodo sanctimonia praefulgens capitum etiam in
membra communitatum semper redundet,

Attamen populus Dei valde desiderat, ut in ista « gloria » Berniniana super
Pettinam Cathedram relucente appareat interdum etiam sanctus vestitu laicali
indutus. Populus Dei cupit salutare in honotibus sanctorum patrem quoque fami-
lias, fidelem servum et prudentem, qui dedit suis in tempore nostro tritici men-
suram {Lc. 12, 42): gens sancta vult videre in altaribus etiam « mulierem for-
tem » nostrae aetatis, « matrem filiorum laetantem » (Ps. 112, 8), in qua confi-
debat cor viri sui et cuius filii beatissimam illam praedicaverunt (Prov. 31). Quous-
que tandem videbitur « in splendoribus sanctorum » vir nostri temporis in aspero
vestimento operarii, quo indutus etiam in illo tempore « apparuit benignitas et
humanitas Salvatoris nostri Dei» (T2 3, 4), qui putabatur filius fabri {(cf. M:.
13, 55).

Ceterum censeo praerogativam in partibus sanctorum, quae speciem prae se
fert alicuius monopolii a limine esse tollendam.

Ne dicatur non existere dignos huius honoris candidatos. Pastores animarum
non latent. At obsistit aliud impedimentum non quidem canonicum, sed non mi-
nus reale, immo sat realisticam. Parcatis verbo, sed neminem fugit grandes machi-
nas copioso egere benzino. Sub hoc respectu videtur generatim magnas tantum
communitates religiosas capaces esse illius concentrationis omnium virium tum
spiritualivm tum oeconomicarum, quae requiruntur ad excitandum et efficaciter
promovendum ponderosum apparatum vigentis nunc systematis usque ad bonum
finem et plenam victoriam contra omnes insidias diaboli et advocati eius.

Videant consules, quaesumus humiliter, videant consules in hac materia com-
petentes, ne detrimentum capiat populus Dei. In pervigilio ipsius festivitatis
Omnium Sanctorum licet in sincerum favorem omnium utique Sanctorum rogare
« instanter - instantius - instantissime », ut credibilitas, universalitas vocationis
revera ad oculos demonstretur.

At tempus volat et imputatur. Ad portum tendere debeo, ne fragilis mea na-
vicula fulmine tangatur ex alto et fiat finis ante finem, Si vero vota ipsa {etsi
minus prudenter) proposita Sacto huic Coetui placuerint, tunc multi « sancti ex-
sultabunt in gloria et laetabuntur in cubiculis suis » (Ps. 149, 4) dicentes una-
nimiter Vobis et Deo gratias.

Moderator; Iam tres Patres renuntiaverunt dicere verbum suum. Eis
gratias ago. [ Plausus].

3

Exc.mus P. D. IOANNES EMMANUEL GONZALEZ ABELAEZ
Archiepiscopus tit. Oxyrynchitanus

Venerabiles Patres conciliares, carissimi Observatores et Auditores,

Loquor nomine 16 episcoporum, quorum nomina l-uc habeo et secre-
tatiatui tradam.

Mea brevis interventio ad par. 30 cap. IV spectat, pag. 19.

Quae ibidem de presbyteris dicuntur, amodo placent. Videtur tamen
aliquid praesertim de parochis addendum, ut apertius pateat eorum mu-
nus quo in apostolatu episcoporum participant et, cetetis longe amplius,
quod secumfert appellationem ad vitam excelsae sanctitatis gerendam.
Ipsi ctenim quasi vocem et actionem episcopi coram populo proten-
dunt, et eorum servitium est applicatio mandati maximi, scil. caritatis.

Principium generale est episcopum uti perfectorem populi Dei sese
obstringere ad testimonium Christi inter oves potrigendum, ut S. Tho-
mas docet in quaest. 184 et 185 II-II. Huius adiutor est parochus,
quasi vocem et actionem sui episcopi coram populo producens. Servitium
autem istud est applicatio mandati maximi, scil. caritatis erga Deum et
proxitum, tamquam officium et essentia' totius swui’ ministerii, ad
quod cetera reducuntur. :

Rationes huius servitii caritatis pro parochls sunt similes ac pro
episcopis.

1. Ex Sacra Scriptura, exemplum et mandatum Domini: « Bonus
pastor animam suam dat pro ovibus suis », ut dicitur in Io. 10, 11; « di-
lexit me et tradidit semetipsum pro me (Gal. 2, 20); « sic Deus dilexit
mundum ut Filium suum Unigenitum daret, ut omnis qui credit in
eum, non pereat sed habeat vitam aeternam » (Jo. 3, 16); « ut videat
mundus quia diligo Pattem et sicut mandatum dedit mihi Pater, sic
facio » (Io. 14, 31). Et pariter Paulus haec applicans aiebat: « Omnia
impendam et superimpendar ipse pro animabus vestris » (2 Cor. 12, 15);
et praesertim in sua ad Rom. 13, 8 ss, ait: « Qui enim diligit proximum
legem implevit, Nam: non adulterabis; non occides; non furaberis; non
falsum testimonium dices; non concupisces; et si quod est aliud man-
datum, in hoc verbo instauratur: diliges proximum tuum sicut te ipsum.
Dilectio proximi malum non opetatur. Plenitudo ergo Legis est dilectio ».

2. Ex Liturgia. In Pontificali Romano aperte insistitur ritu ordina-
tionis Presbyteri: « Accipe wvestem (in momento traditionis casulae ad
presbyterum)® pet quam caritas designatut... »

3, Ex praxi generali Ecclesiae: quoniam de facto sunt ipsi qui
longe amplius aliis onus diei et aestus sustinent in ministeriis obeundsis.
Ab ipsts etenim regnum Dei in terris maxima ex parte dependet, cum
parochi strenue diu noctuque saepe dimicare debent pro Christi nomine.

4. Ex immenso fronde patristico duo tantum in mentem revocate
vellem. Pscudo-Dionysius ait: « Omnium divinorum divinissimum est
cooperari Deo in salutem animarum ». Et Augustinus in commentario*
87 Tractatus Ioannis® ait: « Caritas ergo est fructus noster, quam defi-
nit apostolus, de corde puro, de conscientia bona, de fide non ficta. Hac
diligimus invicem, hac diligimus Deum; neque enim vera dilectione dili-
geremus invicem nisi diligamus Deum ».

5. Certo certius iam ipsi parochi sub imagine 72 discipulorum con-
spiciuntur qui missi sunt a Domino omnibus Jaboribus et infirmitatibus
medendis: et Vaticano II, cuius indoles eminenter pastoralis vindicatur,
oporteret sane hujusce ministerii servitium maiori luce commonstrare.

S. Thomas ...° ait: « Quoniam episcopus obligatur ad ea quae sunt
perfectionis, pastorale assumens officium ad quod pertinet ut animam
suam ponat pastor pro ovibus suis » ..., concludendum est guod® pa-
rochos qui omnibus aliis longe amplius de hoc ministerio pastorali parti-
cipant, etiam eadem proportione esse de hac perfectione participes.

Unde conclusio. Humiliter propono ad clarius evincendum caritatis
ministerium parochorum et ut incitamentum aestuosum pro gloria Dei
et salute animarum ipsis,” addantur in n. 30 schematis, pag. 19, lin. 7,
post vertbum ministerium, haec alia verba: « ministerfum suum, i. e., ser-
vitium universale omnimodae caritatis et perfectionis, sancte, alacriter
et fortiter adimpleant ». Ef liceat ipsis proinde venerabilibus episcopis
suis sed ipsi tamquam parochi, quando erunt in gaudio supremo immen-
sae caritatis repetere; si compatimur et conglovificemur.” Dixi, et gratias.

In textu scripto tradito: ! essentiale. 2 deest. % casulam. 4 deest.

% in Ioannem. ¢ in IT-II, 184 et 183, T (To. 10, 15). & deest,
* deest. 0 deest,

[Subsignaverunt etiam] Aijjiro Yamaguchi, arch. Nagasaken.; I. Lopez Ortiz,
ep. Tudensis-Vigensis; A. Rodrignez Gamoneda, ep. tit. Gazaren.; A. Duque,
arch, Manizalen,; A, A. Trujillo, ep. Iericoen.; G. van den Elzen, praef. ap. Do-
ruma; P. van Diepen, praef. ap. Manokwarien.; L. Rubio, prior gen. Ord.
E. S. Aug.; A. Mufioz Duque, arch. Neopampilonen.; B. Alvarez Restrepo, ep. Pe-
reirapus; R. Sarmiento, ep. Ocanien.; 1. A. Castro, ep. Palmiranus; L. Mathias,
arch. Singapuren.; M. V. A, Laetitiae.



36 ACTA CONC. VATICANI II — PERIODUS II

4
Exc.mus P. D. IOSEPH M. MARTIN
Archiepiscopus Rothomagensis

Venerabiles Patres,

Breviter loguar: 1. ex natura; 2. ex necessitate; 3. ex prudentia.

In capite nostro* agitur de perantiqua et constanti praxi consiliorum
evangelicorum in Ecclesia, sub influxu gratiae Dei (« excitante Dei
gratia »).

Optandum esset, ut haec paragraphus fusius exponeretur propter
suum peculiare momentum oecumenicum: 1. relate ad orientales; 2. re-
late ad fratres anglicanos et protestantes. ‘

1. Relate ad orientales. In oriente initium habuit vita proprie mo-
nastica, decursu 1v saeculi. Tunc* apparuit tamquam incrementum modi
vivendi virginum et ascetarum, qui exstiterunt iam ab origine commu-
nitatis christianae.

Monachus ille est qui imprimis et essentialiter ut homo spiritualis
(pneumatikos) exstat; charisma ei conceditur, non solum ad propriam
sanctificationem, sed etiam ad Ecclesiae aedificationem.

Decursu temporum vita religiosa otientis cum historia monachismi
arcte connectitur. =

Hodiernis etiam diebus vers® sanctitas semper florescit in vita mo-
nastica orientali, et hac in re testimonium praeclarissimum nobis prae-
bet, inter cetera, vita sanctitate effulgens Seraphini de Sarof, Seraphim
Sarovsky, ut dicitur in lingua russica, ni fallor

2. Relate ad fratres anglicanos et protestantes. Valde interest etiam,
ut quaestio de consiliis evangelicis, necnon de votis religiosis, in dialogo
cum fratribus sefunctis disceptetur.

Certissimum est etenim, quod vita religiosa, et praesertim eius vota,
unum fuit ex elementis Ecclesiae catholicae, quae a Luthero protsus reiec-
ta sunt. ‘ : ‘

Sed, e converso, hoc elementum reiectum nonnulli ex seiunctis fra-
tribus denuo invenerunt, sub actione et influxu Spiritus Sancti.

In Ecclesia anglicana, monachismus iam apparuit in fine saec. XIX.

Ulterius, vita monastica exorta est in quibusdam communitatibus
Reformationis. :

Et hodie, in hac ipsa aula, omnes nos propriis oculis videre pos-
sumus — et quidem cum magno cordis affectu — (babete me excusa-
tum, venerabiles Patres et forsan vos quoque amici fratres), oculis vi-

dere posswmus’ quomodo frattes communitatis bene reputatae, quae
vocatur Taizé, in Gallia [Plausus in aula), prope celeberrimam Abba-
tiam Cluniacensem, eandem vocationem audierunt ad veram praxim con-
siliorum evangelicorum — et speciatim ad unitatem visibilem assequen-
dam — et quomodo totam vitam Christo devovent in fiducia et laetitia
eorum qui omnibus, bene dico omnibus® renuntiaverunt, ut Dominum
sequerentur.

... Ex dictis optandum esse videtur, ad illustrandum valorem et
pulchritudinem illius traditionis vitae consecratae: — quae tanti est
momenti et communis est omni familiae christianotum; quae in oriente
semper vivens et virens remansit; quae hisce temporibus nostris diebus
in occidente ab aliquibus ex nostris fratribus sefunctis renovatut; quae
semper servata et observata fuit in Feclesia catholica tomana, et quidem
sub variis formis, scil. vitae coenobiticae, Instituti saecularis, et etiam,
usque ad praesentem diem, vitae eremiticae — optandum est, inquam,
ut omnia haec magis in lucem exponantur in capitulo de vocatione ad
sanctitatem.

Et benedictio Dei copiosa descendat super omnes qui preces fundunt,
sese offerunt et peramanter vivunt pro causa maxima unitatis christia-
norum.

Textus emendationis propositae a me committetur secretario gene-
rali, ut rite examini commissionis competentis subiciatur.”

Cuigue suum; in aula satis est. Est tempus loquendi et tempus ta-
cendi. Breviter dixi, sed dixi. Amen!™

In textu scripto tradito: ! deest. 2 In art. 31 (de mediis ad sanctitatem
et de consiliis evangelicis, pag. 20). 3 etenim. * ibi, % deest. ¢ deest.
7 deest. 8 deest. ® Votum, 1 N. 31, pag. 20, post lin. 35 addatur
alinea: « Hac de re Ecclesia eo magis gaudet, quo genus hoc vitae in oriente
semper vivens et virens remansit. Quinimmo, hisce nosttis temporibus, etiam in
occidente ab aliquibus ex nosttis fratribus seiunctis tenovatur, ita ut monachismus
rite considerari potest tanguam patrimonium, quod semper in communi servatum
est a plurimis, qui fidem in Evangelium Christi profitentur », 1 deest,

5

‘Exc.mus P. D. PETRUS CANISIUS VAN LIERDE
Episcopus tit. Porphyriensis

Em.me Moderator, venerabiles Patres, Observatores, Auditores
praeclari,

Loguens nomine 15 Patrum ex 8 nationibus provenientibus, oboe-
dienter normis em.morum moderatorum obtemperare cupio, statim ad
orationis nucleum pergens.

Liceat* notabilem eiusdem textus cap. IV * lacunam adsignare. La-
cuna quidem haec est: omne silentium circa sanctitatis promotionem.

Ne dicas textum de hoc negotio sermonem texere non debuisse. Uni-
versalis vocatio ad sanctitatem expostulare videtur universalem sanctita-
tis promotionem. :

Ne iterum dicas huiuscemodi rem pertinere ad animarum curam
ideoque non mereri locum in nostra constitutione dogmatica.

Quod bumiliter * quaero et exopto praesertim in constitutione dog-
matica est huius promotionis ad sanctitatem principium seu enuntiatio-
nem theologicam. Quod quidem magni est ponderis in casu et ad effec-
tum de quo agitur.

Iam dixi universalem vocationem ad sanctitatem expostulare uni-
versalem sanctitatis promotionem, Quae enuntiatio probatur duplici ex
parte, videlicet ex parte ipsius vocationis ad sanctitatem prosequendam
et ex parte mundi praesertim hodierni hanc sanctitatem scienter vel in-
conscienter exspectantis.

Ipsa vocatio ad sanctitatem prosequendam quia huius sanctitatis
actuatio, progressus continuus et inde arduitas genuinam sanctitatis
promotionem exquirit.

Mundi hodierni exspectatio quia huius mundi ad Christum conver-
sio et consecratio eamdem sanctitatis promotionem exigit, Valores hu-
mani utpote valores reales magnopere hodie extolluntur. Magna utique
ac perutilis res! Ast, valores istos etiam cum fructu et gaudio suscipiens
Mater et Magistra Ecclesia, eius praecipui muneris est Iesum Christum
mundo revelare simulque latitudinem, longitudinem et sublimitatem et
profundum scientiae et caritatis Dei omnibus hominibus in orbe terra-
rum sparsis detegere. Quod maxime {it per sanctitatis promotionem seu
per apostolatum vitae interioris seu spiritualis, per genuinum aposto-
latum asceticum. Qui apostolatus sanctitatem non solum praesupponit,
sed potius provocat, non solum pottat sed causat...’

Quid enunciandum de huius apostolatus exercitio? Sanctitatis pro-
motio fieri potest et debet mediate et implicite omni actuositate mini-
steriali seu apostolica iam exstante secundum cuiuscumque personalem
vocationem suscepta, sed eadem sanctitatis promotio praesertim hodie
urgenda videtur nova actuositate apostolica novaque disciplina pastorali
qua haec promotio etiam per se, immediate et explicite exercetur.

Quae nova apostolica actuositas absque dubio possidere oportet ad-
spectum doctrinalem, theologiam asceticam et mysticam seu a. v. sermo-
nem de Deo rebusque divinis prodientem e traditione divina, e fon-
tibus Veteris et Novi Testamenti ef maxime ex sermone montano® fon-
tibusque ecclesiasticis viginti saeculorum. Qui sermo theologicus sua
vice causare oportet claram expositionem spiritualitatis episcopalis, sa-
cerdotalis dioecesani,” consiliorum evangelicorum statusque petfectionis
necnon spiritualitatis fidelium laicorum praesertim coniugum seu fami-
liae christianae et tandem spiritualitatis apostolatus catholici nostrorum
temporum.

Ast simul haec sanctitatis promotio seu apostolatus asceticus, ditan-
dus est adparatione, organizatione ® concreta et practica uti v. g.: cursus
et studia; congressus multi generis; scripta, elucubrationes omniaque
quae ad media communicationis socialis pertinent: bibliothecae, immo
et domicilia et centta quotum omnium auxilio sanctitatis scientia et
praxis, diffusio et penetratio Ecclesiam in membris suis ditat, roborat,
laetificat, munit atque extendit,

Sic vocatio universalis ad sanctitatem per genuinam ac universalem
sanctitatis promotionem aptius et facilius in praxim Dei adiuvante gratia
est deducenda.

Conclusio. Conclusionis instar duo proposita humiliter et reveren-
ter® edicere queo:

Primum propositum. Haec sanctitatis promotio obtineat in consti-
tutione dogmatica de Ecclesia ad finem cap. IV enuntiationem theolo-
gicam simul ac furidicam insertione v. g. sequentis commatis: « Quum
vocatio universalis ad sanctitatem in Ecclesia eiusdem Ecclesiae causam
finalem, i. e., fidelium sanctificationem magnopere commonstret atque
extollat, ab omnibus, praesertim ab iis qui divino peculiariter servitio
sunt mancipati, sedulo colendus et fovendus est diligens ac constans
vitae spiritualis apostolatus iuxta mensuram donationis Christi et unius-
cujusque vocationem et officium », |

Alterum propositum. In Institutis studiorum pastoralium quae sche-
mata decteti de cura animarum et de clericis iam distributa huius Sacro-
sancti Concilii expostulant, erigatur sectio ad apostolatum asceticum
elaborandum, fovendum ac diffundendum. Dixi.

In textu scripto tradito: ! Textus huius cap. IV cuius titulus « de vocatione ad
sanctitatem in Ecclesia », felicem obtinet locum in constitutione dogmatica de Eccle-
sia. Sanctitas enimvero iam exstans una ex Ecclesiae notis simulque est Ecclesiae
causa finalis.

Praeplacet evocatio omnium Ecclesiae membrorum communis vocationis ad
sanctitatem, consiliorum evangelicorum clara adsignatio eorundem momentum
atque pondus pro omnibus Ecclesiae membris licet diversimode.

Schematis textus valde utiliter sermonem instituit de consiliorum observa-
tione privata, « Unusquisque proprium donum habet ex Deo: alius quidem sic,
alius vero sic » (1 Cor. 7, 7). Variae exstant Ecclesiae necessitates et non omnes
sunt insuper apti ad statum perfectionis, speciatim si stabilis vivendi forma coin-
cidit cum vita communi.

Optima elucubratio de consiliotum spiritu omnibus christifidelibus necessario
et tandem felix consiliotum adplicatio ad statum perfectionis acquirendae qui huius-
modi status exstant cardines.

Hic perfectionis status in praedicta constitutione dogmatica meo humili judi-
cio rectissime connectitur cum Ecclesia tota seu cum universo populo Dei, Sche-
matis textus, ni fallor, praecise enucleare intendit rationes Ecclesiae inter et petrfec-
tionis status. Huic visioni theologicae plane adhaerere volo ob rationes ex con-
structione Ecclesize desumptas, Ecclesia constat ex capite, collo et corpore.

Caput: Ipse Iesus Christus. Status petfectionis non solum interius, sed exte-
riore quoque vitae ratione Jesu Christo peculiariter configuratur tum in genere,
elus exinanitionem, crucem et novam prorsus gratiae vitam imitando, tum in
specie, Christum in dies melius commonstrando ut ipse eloquitur schematis textus,
« vel in monte contemplantem, vel ad turbas concionantem, vel aegrotos et sau-
cios sanantem... vel pueris bepedicentem, vel denique omnibus benefacientem »
(n. 36, pag. 23, linn, 11-14),

Collum: Ipsa excelsa B. Maria Virgo et Mater. Textus omnibus nobis propo-
situs explicite enunciat consilia evangelica hominem christianum magis conformare
praesertim ad vitae genus quod Mater Christi subsecuta est.

Corpus: Ecclesiae scilicet membra, Etiam heic dicendum perfectionis status
officium erga Ecclesiam reapse adimplere et bono Ecclesiae esse dicatum. Huijusce-
modi status sodales fidelium undequaque sunt adiutores sicuti etiam exstant sacrae
hierarchiae ac ministrorum propingui et validi cooperatores.

Propter utique rationes censeo doctrinam rationes inter Ecclesiam et petfec-
tionis statum expendentem minime e textu nostri schematis esse expungendam.
? Hisce omnino ad texitus landem edicitis, liceat nunc. * deest. * deest,
> En quomodo Summus Pontifex Pius XII s. m. hunc adsignat apostolatum:
« Sicut iam pluries 2 Nobis annuntiatum fuit, hodie in Ecclesia agnoscitur Spiritus
Sancti afflatus ad heroismum et omnem impellens deditionem. In medio spinarum
huius mundi ad paganismmum iterum delapsi auctiore semper numero emergunt et
crescunt flores candidi sine macula suavem edentes fragrantiam: animae electae
cujuscumque condicionis atque aetatis. Utinam sacerdotes sanctam monstrassent
audaciam absque timore adsignantes sublimis sanctitatis celsitudinem. Quare tot
tantaeque animae in mundi retia cadunt? Quia mundum censent plane respondere
suis anxietatibus et optatis. E contra nimis tarde percipiunt mundum acerbos
parere fructus inter quos irrequietudo, anxietas, tristitia et dolor, desperatio atque
odium. Oh dilecti filii sacerdotes, fortes estote ut animas dirigere valeatis eas

fortiter ac suaviter ad Christum conducentes, ad Christi, inquam amicitiam, ad
plenam in Eum transformationem. Dicite hominibus Christum eis esse pacem,
fidem, spem atque amorem, immo vitam undequaque abundantem» (A.AS.,
vol. 47, 1955, pp. 214-215). & deest. 7 deest. & deest. ? deest.

Moderator: Haec ultima propositio non erat ad rem in hoc capite.

6
Exc.mus P. D. CAROLUS IOSEPH LEIPRECHT
Episcopus Rottenburgensis

Venerabiles Fratres,

Loquor in nomine episcoporum linguae germanicae. Agitur in di-
sceptatione de cap. IV schematis de Eeclesia imprimis de quaestione,
quem locum quodque munus religiosi in Ecclesia, in Corpore Christi, in
populo Dei habeant. Censent enim multi, in hac re aliquam cotrecturam
necessariam esse. Et revera! Nostro tempore de condicione saeculari
non-religiosorum aliter iudicamus ac saeculis anteactis. Mutua relatio
inter status ecclesiasticos valde alterata est, Hae mutationes neglegi non
possunt. Habent etiam pro religiosis suas consequentias. Quamquam
inter catholicos de speciali dignitate, immo de aliqua praestantia voca-
tionis ad consilia evangelica discussio esse non potest, tamen modus lo-
quendi de religiosis in comparatione cum laicis hodie cautior esse debet
tempore praeterito...!

Cum haec omnia etiam pro redigendo nostro capite magni momenti
sint, proponam hic brevissime illas vetitates, quae mihi circa doctrinam
de statu consiliorum evangelicorum nostro tempore maxime necessariae
esse videntur.

I. Quod ad rationem individualem-asceticam status consiliorum pes-
tinet, sunt veritates sequentes:

1. Omnes fideles cuiuscumque status vel conditionis in Christo ad
perfectionem caritatis Dei et proximi vocantur et obligantur, proinde
etiam pervenire possunt.

2. Non omnes ad eundem gradum perfectionis christianae vocantur.
Deus enim gratiam suam libere largitur. Vocat unumquemque in specie.

3, Invenitur in Ecclesia secundum Sacram Scripturam et secundum
traditionem unanimem specialis vocatio ad perfectionem via consilio-
rum evangelicorum, Haec consilia sunt pro vocatis magnum adiutorium,
caritatem a Deo gratiose collatam magis magisque acceptandi suumque
faciendi...? ‘

4} Omnes fideles obligantur ad spiritum Evangelii, i. e, ad spiritum
beatitudinum sermonis montani et consiliorum evangelicorum haben-
dum, colendum et in vita sua pro eiusdem condicionibus realizandum.
Neque non-teligiosi unice mundo uti aut frui, neque religiosi simpliciter
illi renuntiate possunt. Et omnes obligantur ad integram et indivisam
suiipsius donationem Christo et in Christo Deo Patri factam...*

Hactenus de ratione individuali-ascetica status consiliorum, Nunc
brevissime® de ratione eius ecclesiologica.

1. Religiosi in consiliis evangelicis prosequendis non solum rea-
lizant, sed visibilem reddunt illum spiritum evangelii, qui omnibus chri-
stianis proprius esse debet ...°. Sic simul testimonium reddunt, christia-
nos et totam Ecclesiam adspirare fide, spe et caritate in illum Deum et
illa bona, quae vires et exigentias mere humanas absolute trascendunt.
Hinc ratione s#ztus, in quo vivunt, sunt testes qualificati, regnum Dei,
in quo « neque nubent neque nubentur » ..." in Christo et in Ecclesia
iam advenisse, testes supernae Ierusalem, quae in fine saeculorum mani-
festatur, testes vero etiam populi Dei adhuc in terra peregrinantis ad
illam patriam,

2. Talis testificatio mysterii redemptionis pet consilia evangelica
Ecclesiae necessaria est ...°. Nam communis vita christianotum hanc vim
testimonii relate ad vitam et finem hominis supernaturalem non sufficien-
ter habet.,.

Conclusio. Quaesivimus de positione religiosorum in Ecclesia et de
relatione inter religiosos et alios status ecclesiasticos. Vidimus rationem
existendi status religiosorum ecclesiologicam esse munus significandi et
testificandi regnum Dei, novam in Christo vitam. Hic ergo sensus in
schemate dogmatico de Ecclesia imprimis inculcandus est. In tali expo-
sitione theologiae consiliorum evangelicorum etiam apparet cur aptis-
sime in nostro capite de universali vocatione ad sanctitatem agatur, non
in detrimentum religionum, sed in eorum favorem, Nam praecise in
eorum munere vicario, Ecclesiae tam necessario, aghoscatur oportet eo-
rum praestantia prae ceteris statibus. Et simul elucet, quam intime reli-
giosi et ceteri fideles ad invicem referuntur, Dum religiosi fratribus suis
laicis testificantur mysterium regni Dei, laici ex munere sibi proprio
« consecrationem mundi » vivere et testificari debent. Ambo vero sunt
fratres unius populi Dei peregrinantis ardua via sanctitatis ad patriam.
Necessatiae nobis sunt nosttis temporibus religiones plus quam unquam.
Habemus erge ut pastores totius Ecclesiae sanctam obligationem illas
omni modo fovendi. Sed etiam ipsae religiones magis magisque cogno-
scant, quomodo muneri in bonum totius populi Dei accepto mutatis
tempotibus in dies melius satisfacere possint. Dixi.

In texty scripto tradito: ! Porro: ex antiqua traditione religiones inveniuntur
in sat magna segregatione a saccularibus, etfam fidelibus, segregatione non solum
externa, sed interna quoque, Huic observationi non obstat apostolatus religionum
tam multiplex et foecundus. Religiosi sublineant et urgent sacpius nimis illa quae
sibi sunt propria, prac illis quac omnibus christifidelibus sunt communia. Tam
nomen quo signantur, scil. « status perfectionis », hominibus hodietnis hoc de-
monstrare videtur. Sonat enim nostris auribus, acsi hic status sensum primarium
haberet in se et propter se. i nostro vero tempote de statu in Ecclesia tractatur,
videmus primo loco eius relationem ad Ecclesiam, ad communitatem omnium
christianorum, ad totum populum Dei. Tali modo videndi bene fundato religiones
melius se adaptare debent, non solum externis vitae suae formis, sed etiam in
exponenda doctrina sui status theologica, z 4, Maior pars hominum cetto non
ad vitam consilioram vocatur. Pro his ordinarium vitae genus, matrimonium v. g.
est concretus modus quo secundum posifivam Dei voluntatem mandatum magnum
scil, caritatis exsequi debent, Consequenter vita consiliorum pro his non potest
dici via expeditior et tutior vel medium efficacius perfectionis acquirendae, 5. Per-
fectio christiana habet in omnibus fidelibus, non solum in religiosis, aequalem
indolem soteriologicam, ecclesiologicam et eschatologicam. Est participatio crucis
Christi pro toto mystico eius Corpore, est insertio in Corpus Christi quod est
Ecclesia, est « conversatio in caelis », sicut dicit Paulus apostolus in epistola ad
Philippenses (3, 20), i, e. communicatio amoris cum Deo immediata, hunc mun-
dum absolute transcendente. 3 6. 4 7. Gradus verc coniunctionis cum
Christo, propinquitas sequelae Christi, profunditas donationis Christo factae unice
dependet e caritate maiore vel minore. Vita ergo secundum consilia evangelica
qua talis nondum intimius coniungit cum Christo, non iam est propinquior et
perfectior sequela Christi, sed est tantum realizatio, testificatio et medium illius
coniunctionis et sequelae. Vita consiliorum mere obiective sumpta et praxis eorum
subiectiva identificare non licet, quamvis intime coniungantur, S I ¢ in-
dolem soteriologicam, ecclesiologicam et eschatologicam caritatis christianae.
7 (Me. 12, 25), 8 Nam ut continuatio vitae Vetbi Incarnati debef Ecclesia spi-
titum suum intrinsecum visibilem reddere et mundo testificari. Tamvero haec ratio
internam naturam Ecclesise significandi et testificandi imprimis convenit consiliis
evangelicis.  Mine status consiliorum evangelicorum qui in hac perennitate
et multiformitate in Ecclesia sola invenitur, constituit illud miraculum morale quo
Ecclesia per seipsam est testimonium irrefragabile suae divinae missionis (Denz.
1792). Et proinde dici potest, statum consiliorum evangelicorum ex institutione
divina pertinere ad vitam plenam et integram utpote ad structuram charismaticam
Eeclesiae, 3. Inter primum aspectum individualem-asceticum et hune alterum ec-
clesiologicum multiplex et arcta coniunctio habetur. Ratio ecclesiologica quasi cogit
religiosum ut interne vivat quod externe exhibet. Et simul scit, vitam suam spiti-
tualem non inservire alicul perfectioni individualisticae, sed missioni Ecclesiae. Et
vice versa: Qui audivit vocem Domini « Si vis perfectus esse..» non potest
consiliis evangelicis recte uti, nisi se simul scit vocatum ut fratribus et toto mundo
testificetur spititum Christi, spititum fidei, spei et caritatis.

7

Exc.mus P, D, MICHAEL KLEPACZ
Episcopus Lodzensis

Venerabiles Patres,

Loquor nomine episcoporum Poloniae. Caput ...' schematis de Ec-

clesia iuremerito agit de statibus petrfectionis acquirendae in contextu
universalis ad sanctitatem vocationis. Attamen sat elaborata tractatio de
statu vitae religioso disproportionem in caput nostrum introducit, cum
de vocatione ad sanctitatem in statu laicali praeter exhortationem?® vix
aliquid habeatur, dum ad sanctitatem vitae clericalis paucissima tantum
directe referuntur., Haec explicantur utique genesi nostri capitis. Desi-
deratur tamen aliqua proportionata tractatio vocationis ad sanctitatem
in triplici statu vitae, nempe laicali, clericali et religioso, Quae tractatio
non debet esse iuridica vel disciplinaris — agitur enim de constitutione
dogmatica — sed res considerandae sunt sub aspectu doctrinae de vita
spirituali.

Quod laicos attinet, quaedam utique habentur in capite de laicis in
specie, pag. 7, ubi dicitur inter alia coniuges christianos ex virtute sa-
cramenti matrimonii se invicem in vita coniugali et prolis educatione
sanctificare. Sed haec sunt paucissima. In schemate autem decreti de ma-
trimonii sacramento hac re nihil habetur. Extollenda ergo videtur in
nostro capite functio sanctificatrix amoris christiani ... Nec obliviscen-
dum est magnum sanctificationis medium quale prostat in uniuscuiusque
officio speciali adimplendo maxima cum sollicitudine propter Christi
amorem, sive agatur de prolis educatione, sive de labore professionali.
Tandem recolenda est, ut patet, illa fundamentalis sanctitatis via, qualis
est vita in statu gratiae sanctificantis decurrenda, adiuvantibus mediis
ab Ecclesia propositis, scil. regulari ad sacramentum poenitentiae acces-
su, frequenti ad mensam euchatisticam aditu, etiam lectione Sacrae Scrip-
turae, quae inspirationis causa influxum salutiferum habet quaeque ma-
ximi momenti est pro religiosa prolis educatione praesertim tunc, cum
educatio haec a solis adhuc parentibus pracberi potest.

Quod clerum attinet, habetur utique in schemate de clericis caput
de clericorum vitae sanctitate. Sed problema vocationis ad sanctitatem
in uno schemate tractandum videtur, non in duobus schematibus adeo
disiunctis.' Praeferendum est autem schema de Ecclesia, eo magis quod
schema de clericis vix otgapicam structuram habet,.’

Quaedam praeterea prae oculis tenenda sunt. Ratione habita menta-

litatis etiam apud quosdam sacerdotes obortae, sublineandus est valor
caelibatus Deo dicati, eo magis quod eius depreciatio de facto saepe
secumfert conceptionem matrimonii non christianam, sed naturalisticam.

Certo, status clericalis non exposcit ex natura sua, ut sacerdotes cae-
libatum servare teneantur .., Convenit tamen ut sacerdos, alter Chti-
stus, exemplar suum etiam hac in re sequatur. Christus enim non alium
habuit amorem quam amorem fratrum suorum ..’, non aliam habuit
sponsam ac Ecclesiam quam condidit. Et certo certius nihil humanitati
Christi defuit eo quod ipse caclebs permansit. Ideoque sacerdos, saltem
in ritu latino, libete et voluntarie statum caelibatus christiani eligit ut
vicinior sit Christo, ut experiatur id quod Christus, verus homo, in vita
sua expertus est, ut maiore fruatur disponibilitate ad serviendum Christo
et Sponsae eius, Ecclesize, ut indivisus sit et quaerat ea quae Dei sunt...’

Practer caelibatum christianum extollendus est etiam spiritus pau-
pertatis qui hisce diebus — praesertim apud sacerdotes — valde exopta-
tur et maximopere a populo christiano aestimatur. Non omnes enim
vocantur ad servandum re consilium evangelicum paupertatis — quamvis
non desint sacerdotes qui privatim et sua sponte huiusmodi obligationem
suscipiunt — sed omnes, praecipue vero episcopi et presbyteri, « spi-
ritu » pauperes esse debent ut « qui utuntur hoc mundo tamquam non
utantur » ...”. Non est enim « spiritu » pauper qui aegre egestatem fert,
sed qui bona sua non ad suam tantum utilitatem adhibet, sed in bonum
commune societatis illud vertit sicque, uti Christus, « pertransiit bene-
faciendo » ..""

Quod episcopos attinet, exhortatio habeatur pariter in schemate de
sanctitate ab eis consequenda, cum ipsi sint patres et pastores, qui, for-
ma facti gregis ex animo ...", subditos suos tamquam filios amare illos-
que ad sanctitatem exemplo vitae revera Deo dicatae allicere atque du-
cere debent, Amor enim Dei et proximi primum et principale medium
est ad sanctitatem magis in dies adipiscendam. Concludo:

1. Augeatur cap. IV apta sed sobria tractatione de vocatione laico-
tum et clericorum ad sanctitatem.

2. Ratio habeatur amoris mutui coniugum et officii professionalis
adimplendi tamquam mediorum ad sanctitatem ducentium,

3. Melius in lucem ponatur valor theologicus, spititualis et practi-
cus caelibatus christiani et spiritus paupertatis.

4, Addatur exhortatio de sanctitate ab episcopis consequenda. Dixi.
Gratias.

In textu scripto tradito: ' ultimum. 2 deest. 3 — indissolubilitas
matrimonii sacramento sanciti — qui amor sponsos inducit ad suiipsius abnega-

tionem propter alterum sacri connubii compatem, ad imaginem Christi qui de
dit semetipsum mortuusque est. pro Ecclesia (Eph. 5, 25-29). 4 distinctis.
5 Constat enim 3 capitibus, quorum primum (de clericorum vitae sanctitate) in
schema nosttum, breviore forma, incorporandum videtur; quorum secundum
(de distributione cleri) ad regimen dioecesanum et interdioecesanum se refert,
ideoque caput ultimum schematis de dioecesium regimine constituere posset (quae-
dam paragraphi tractant de materia pertinente ad caput de episcopis in schemate
de Ecclesig par, 14, ad schema de seminariis par. 17-19, ad caput de paroeciarum
erectione in schemate de dioecesium regimine par. 21); quorum tertium tandem
caput (de officiis et beneficiis ecclesiasticis) materiam praebet quae ad commissio-
nem ius canonicum reformaturam mandanda videtur. Quae cum ita sint, in caput
nostrum de vocatione ad sanctitatem in Ecclesia, incorporanda est materia prae-
fati capitis de clericorum vitae sanctitate, quod nunc in schemate de dericis in-
venitur, ¢ (cf. Pius XII, A.A.S., 53, 1931, p. 29). T (Mt 12, 46-50 et pat.).
8 (cf. 1 Cor. 7, 32-35), ut signum sit in nationibus positum adventus regni Dei
eschatologici, « in quo neque nubent neque nubentur, sed erunt sicut angeli Dei
in caelo s {M¢. 22, 30). Certo, caelibatus non est in se moraliter superior statui
matrimoniali, sed est melius et beatius caelibatum christianum eligere propter
amorem Christi et servitium Eeclesiae, sicut fecit magnus apostolus Paulus (1 Cor.
7, 7-8). Nec obiiciendum est sacerdotem utpote spiritualem populi ducem amorem
coniugalem experiri debere. Spiritus Sanctus enim dirigit nos in spirituali animarum
directione, et ipse Christus paternitatem spiritualem in centuplum promisit iis
qui propter Evangelium et regnum Dej uxorem etiam et filios reliquerunt (Mz. 29,
29; Mc. 10, 29-30; Lc. 18, 29-30). Libera vero optio status caelibatus Deo dicati
est optio definitiva et quidem, uti videtur, ex ipsa Christi intentione, qui hac de
causa comparavit caelibatum propter regnum Dei cum condicione physica eunucho-
rum (Mz. 19, 12). Ideoque caelibatus christianus analogiam quandam praesefert
cum matrimonio christiano, quod indissolubile est. Non sequitur tamen exinde non
posse dari exceptiones. Generatim tamen loquendo « nemo mittens manum ad
aratrum et respiciens retro aptus est regno Dei », ut dicit Dominus (Le, 9, 62). In-
currit enim periculum damnationis, quia primam fidem irritam fecit (cf. I Tim.
5, 12). Ideo, ut sacerdos in hac via caelibatus christiani, auxiliante gratia Dei,
tentationes et difficultates superet, debet ex una parte exercitio ministerii sui
totus addictus esse, per quod etiam seipsum sanctificat, ex altera vero assidua
oratione et meditatione Sacrae Scripturae niti, ne sui muneris inceptis sese dedens,
propriam spiritualem vitam negligat, quae est anima efus apostolatus, {1 Cor.
7, 31). 1 (Aect. 10, 38). 1 (1 Petr. 5, 3).

8

Exc.mus P. D. ILDEFONSUS M. SANSIERRA
Episcopus tit. Oriensis, aux. S. Ioannis de Cuyo

Ewm.me Praeses, venerabiles Patres, Observatores et Auditores,

Quae dicam erunt etiam nowmine 11 episcoporum qui una mecum
haec subscribunt.

1. In boc cap. IV, non semper Sacrae Scripturae textus afferuntur
qui fundamentum doctrinae in hoc capite fulcire valeant.

E. g.: quando est sermo de paupertate et de oboedientia (in pag. 20);
quando exemplum Christi concionantis vel contemplantis in schemate
exhibetur (in pag. 23); vel denique in eadem pagina quando fideles om-
nes monentur, ut in qua vocatione quisque vocatus sit permaneat.

Ratione ergo doctrinae et® uniformitatis causa*® omnes textus bi-
blici expresse indicandi erunt, vel in ipso constitutionis textu, vel ad
calcem.

.22, Ad n. 30 ..5 Hic etiam meminisse fuvabit quae Ss.mus Pau-
Tus Pp. VI, feliciter regnans, in epistula ad Concilium vocante, ad unum-
quemque nostrum effatus est: « Catholica Ecclesia ut perenni vigore prae-
dita salutis administra cunctis appareat oportet: ei enim a Christo Do-
mino depositum fidei est traditum, ui ab ea fideliter servaretur eiusque
impigra opera omnibus hominibus modo congruenti et consentaneo in-
notesceret » ...]

Quapropter hoc loco® mihi videtur duas alias paragraphos ponen-
das: prima in qua de pauperibus agatur, et secunda de opificibus seu
operariis. Hoc magni momenti esse opinor, ob socialem rerum condicio-
nem et de boc® explicite et distincte significate ex voluntate Christi,
etiam pauperes et operatios, tam viros quam mulieres, sanctitatis viam
arripere posse: et ne videamur opificum et pauperum, in hac maxima
re, oblivisci. Sic ostendet Ecclesia supernaturales thesauros gratiae quos
habet, et quibus homo filius Dei fit, materne offerre illis quorum evan-
gelizatio est signum advenisse regnum Dei ...", et quorum esse reghum
caelorum Christus Dominus proclamat ..."

3.2 Ad n. 31. Cum amor Dei seu caritas in Deum et in proximum
sit forma et finis totius sanctitatis, sicuti legitur in textu, peropportunum
esset concrete determinare, prout ex evangelica doctrina eruitur, princi-
paliotes gradus seu condiciones, quas exercitium huiusmodi dilectionis
proximi induere debet. Hac enim in re tanti ponderis, utile semper
erit accuratiorem doctrinae conciliatis expositionem praebere.

Ergo " addenda censeo quae sequuntur vel quid simile: « Circa di-
lectionem proximi, divinus Ipse Magistet indicat modos seu veluti gra-
dus, quibus in praxi dilectio perfici debeat. Christifidelis enim diligere
debet fratrem suum, non tantum sicut seipsum ...", et ut diligit ipsum

Iesum Christum ...": sed fratrem diligere quoque debet eadem mensura
15

qua Christus dilexit nos ...", immo et eadem caritate qua Pater diligit
Filium suum » ...".
Alia secretariae tradidi.® Gratias. Dixi.

In textu scripto tradito: ' Sicut in praecedentibus capitibus, multa quoque
sunt in hoc cap. IV launde digna, plurimis S. Scripturae textibus hinc inde robo-
rata, Propterea, generice loquendo, caput hoc placet. Quaedam tamen, notatu
digna sunt, immo et corrigenda. Liceat mihi, quaeso, haec pauca saltem adnotare.
% deest. % deest. * deest. > 2. Ad n. 28 (pag. 18, linn. 2-3), In ipso
prooemio verba «sive ad hierarchiam pertinent sive ab ea pascuntur » delenda
esse iudico, Ratio est, quia his verbis ablatis, et mens Concilii perfecte ostenditur
brevissima clausula « omnes ad sanctitatem vocantur », et unitas populi Dei sim-
plicius et verius significatur. 3. ¢ (pag. 19, lin. 3). Unitatis causa et veritatis,
auferenda esse videntur verba « utriusque cleri ». Etsi enim iuridice et, ut ita
dicam, technice, verba haec sint omnino exacta, theologice tamen unus et unicus
est clerus, nempe sacerdotes omnes qui de aeterno Christi sacerdotio participant.
Sic ergo emendandus esset textus: « Sacra Synodus imprimis sacerdotes ommes
enixe et peramanter hortatur ». In eodem n. 30, secunda pericope quae incipit
« Libenter... » adverbium hoc supplendum esse videtur, v. g. per « vchementer »,
vel simpliciter dicatur: « Etiam coniuges parentesque alloquitur Sacra Synodus ».
? {ep. 14 sept. 1963). % post lin. 23. I deest. 0 (Me 11, 5). WMy,
5, 3). L g4 B Postquam ergo sacramenta, mandatotum observantia et
omnium virtutum exercitatio proponuntur tanquam media sanctificationis — quod
quidem nimis obiter, ni fallor, in schemate fit —. WMz 19, 19-22 et 39;
Rom. 13,9; Gal. 5, 14; Tac, 2, 8; Mc. 13, 31). 5 (Mz 25, 45). 6 (fo. 13,
34). 7 (Io. 17, 26). % In eadem pag. 20, linn. 20-21, paragraphus quae
incipit « Quamobrem christifideles.., invitantur et obligantur », cortigenda videtur;
si enim obligantur, supervacaneum est eos invitare, In eadem pagina lin, 27.
Quae hic dicuntur confirmari debent effatis S. Pauli « Sive ergo manducatis,
sive bibitis, sive aliud quid facitis, omnia in gloriam Dei facite » (1 Cor. 10, 31;
Col. 3, 17).

[Subsignaverunt etiam] A. Rodriguez y Olmos; Iulius Barbetta; Aloisius
Franco; J. Essuah; Robetto Ciceres; Michel Darmancier; Ernesto Segura; André
de la Brousse; M. E. Pechudn; Catlos M. Cafferata.

9

Exc.mus P. D. IOSEPH PARECATTIL
Archiepiscopus Ernakulamensis

Venerabiles Patres,

Lego tantummodo duas paragraphos mei interventus in nomine ali-
guorum Patrum ab India et aliis regionibus.

Ad art, 31, pag. 20 ... Minus accurate dicta videntur quae de pau-
pertate et de castitate Deo dicata asseruntur. De iis enim affitmatur esse
sighum — sighum praestantiae bonorum regni caelestis, signum quo quis
se Deo devovet. Signum quidem sunt; at non solum signum?® Ista enim
praeprimis quamdam realitatem in se ipsis continent. Paupertas est
voluntaria spoliatio bonorum legitimorum temporalium ut quis Deo ser-
viat; castitas est totalis donatio Deo facta ut quis liberius Deum amet.
Ambae sunt, primo et principaliter, quaedam dedicatio personalis Deo
facta eiusque sigillum et corroboratio, non tantum signum.t

Ad pag. 21, art. 33 ..° Ibi de religiosis dicitur: « ...a professione
sanctitatem sectandi derivat officium... pro viribus scil. prece actuosague
opera laborandi ad regnum Christi in animis radicandum...». Loco
« prece actuosaque opera Jaborandi », velim proponere formulam « prece
et juxta proprium institutum actuosa quoque opera laborandi ». Sic enim
ex nimio momento apostolatui activo dato recta observantia vitae con-
templativae in discrimine non poneretur et spiritus et scopus ordinum
contemplativorum in tuto ponitur. Nos episcopi omnes testes sumus de
meritis quae ipsi religiosi in regno Christi dilatando sibi meruerunt,
sive in campo studiorum sive in campo actionum. Simul cum nostro
elogio huius operae et apostolatus, in hac parte schematis adiungemus
etiam nostram sollicitudinem quin vita activa locum sumat vitae con-
templativae quae immensus quasi thesaurus spiritualis exstat in tota
Ecclesia, Dixi.

In textu scripto tradito: ' 1. Peropportunum est quod in schemate de Ec-
clesia sermo fit de vocatione christifideliuvm ad sanctitatem, cum ipsa Ecclesia hux
illuminans et magistra sanctitatis sit.

2, Attamen non videtur sat clare et undequaque recte proposita tota de sanc-
titate doctrina.

a) Optime quidem affirmatur sub n. 29 linn, 26-34 quod pro omnibus
et singulis, cuiusvis status vel ordinis una est christiana sanctitas... et una vocatio
ad caritatem perfectam vires extendendi. Attamen immediate in par. 30 in primis

15 linn. modo quodam illogico exercitium talis sanctitatis ad sactum ministerium
episcoporum, sacerdotum vel laicorum ab episcopo vocatorum coarctatur. Modo
quodam disiuncto prosequitur adhortatio ad coniuges ut se mutuo spititualiter
adiuvent, Exsurgit quaestio quid de religiosis non sacerdotibus et monialibus, et
quid de ceteris laicis? Exercitium muneris pastoralis est tantum aspectus aposto-
licus et manifestatio ecclesialis ipsius sanctitatis personalis et non totum sanctitatis
exercitium. Totus par. 30 ad finem capitis modo exhortationis melius collocetur.

b) Natura ipsius sanctitatis in hoc capite non bene demonstratur. Bene
dictum est sanctitatem in fide et baptismate inchoari (vide pag. 18, lin. 28). Tamen
silentium de transformatione profunda hominis in ipso baptismate seu de intima
eius unione (communione seu « koinonia ») cum Christo et de crescentia Christi
in homine baptizato per alia sacramenta, praesertim per Eucharistiam, lacuna
vera est in toto hoc tractatu de sanctitate, Hic character christologicus vel christo-
centricus et sacramentalis totius sanctitatis christianae, in eius inchoatione sicut
et evolutione, in lucem afferendus est. Talis clarificatio urgens videtur pro cohae-
rentia, consistentia et harmonia huius tractatus cum aliis schematibus, e. g. de
liturgia, quac omnia in schemate de sanctificatione ecclesiac membrorum integrari
oportet.

¢) Disproportio totius capitis videtur clara si advertimus quod post par-
tem introductoriam in nn. 28-30, tota reliqua pars 6 numerorum ad consilia evan-
gelica dedicatur. Quaeri licet, agiturne hic de vocatione universali christifidelium
ad sanctitatem in Ecclesia ut sonat titulus capitis an tradatur hic theologia tantum
de consiliis evangelicis?

Haec deficientia oritur praesertim ab illa visione negativa qua sanctitas vel
perfectio christiana in abnegationibus praecipue ponitur. Sub luce sublimi illius
mysterii Incarnationis tota alia visio et orientatio aperitur. De sanctificatione Lai-
corum in vita et apostolatu quotidiano fusius et clare in hoc capite tractandum
est. Tis non tantum dicatur quod « in usn mundanarum rerum... a caritate perfecta
prosequenda minime impediantur », ut dicitur in pag. 20 linn, 23 ss. Doctrina
magis positiva et integra de sanctitate proponatur.

d) Propono etiam gquasdam emendationes in ipso textu:

1. Ad pag. 18, art. 29, linn. 29 et 30: Post verba «adiuvante Dei
gratia », addenda existimo haec alia verba: « per in dies intimo cum Christo ope
ceterorum praesertim sacramentorum, mediante exercitio omninm virtutum » ita
ut textus ita sonet: « una est christiana sanctitas quae in fide et baptismate in-
choata, excitante et adiuvante Dei gratia (omisso verbo « gratuita »), per in dies
intimiorem cum Christo ope ceterorum sacramentorum unionem, mediante exerci-
tio omnium virtutum, in abundantes fructus excrescit », Sic enim cardo totius chri-
stianae sanctitatis eiusque media superna humanaque co-operatio in exercitio virtu-
tum harmonice integrantur.

2. Ad n. 31, pag. 20, linn. 27-35, videtur adesse quaedam repetitio
eiusdem ideae ubi dicitur: « Gaudet Ecclesia plutes in sinu suo inde sb antiquitate
exstitisse... anachoretas, continentes, virgines etc. », et in linea sequenti, « Plures
enim fuerunt omni tempore... viri et mulieres qui haec consilia.., privatim obser-
vant etc. ». Loco harum linearum sequentem formam breviorem proponere velim:
« Gaudet vero Ecclesia quod etiam nostris diebus, sicut inde ab antiquitate, non
pauci viri et mulieres cuiusque conditionis tria haec consilia, vel eorum aliquod,
excitante et adiuvante Dei gratia, privatim observant... etc. ».

3. Ad finem eiusdem paragraphi petspicuitas et praecisio carere viden-
tur cum dicitur, « sese toto corde Deo... consecrantes et servitio diffusionis amoris
dedicantes, sive contemplatione, sive apostolicis laboribus susceptis, sive spiri-
tnalibus exhortationibus sparsis ». Tota illa pars multo melius hoc sequenti modo
dici posse opinor: « sese toto corde Deo summe dilecto consecrantes, ut proptiae
personali sanctificationi efficacius vacent, et vitam christianam, sive verbis sive

operibus, pro cuiuscumque conditione et virtute, diffundant ». Z linn. 7-14.
3 solum secundarie, * ut ita dicam. 5 linn. 30-34,
10

Exc.mus P. D. ANDREAS SAPELAK
Episcopus tit. Sebastopolitanus in Thracia

Venerabiles Patres conciliares,

Praetermittam aliqua, et ad nucleum veniam.' Omnia quae in cap. IV
dicuntur de sanctitate, respiciunt exercitium amotis Dei et proximi in
constantibus condicionibus vitae hominum, sive saecularium sive religio-
sorum, in communi et ordinaria temporum condicione.

Sed nihil in textu schematis, ne quidem verbum, de ista extraordi-
naria sed perpetua in Ecclesia Christi ad sanctitatem heroicam vocatione,
quae innumeros fidei confessores ac martyres, Christi Ecclesiae procrea-
vit, libris « Martyrologii » testantibus.

Nihil in textu nostro de isto supremo actu dilectionis Dei et proximi,
qualis est confessio Christi coram hominibus etiam cum sacrificio ipsius
vitae; ad quam sublimem vocationem innumeri christifideles hodierno
tempore vocati sunt, et in hac vocatione in statu diuturno permanent...”

De hodierna condicione Ecclesiae, sub hoc aspectu, Summus Pon-
tifex Paulus VI, feliciter regnans, in Sua allocutione die 29 mensis sep-
tembris, his verbis nobis locutus est: « Quanam condicione religio ver-
satur® in iis Nationibus ubi Ecclesiae bellum indictum est...!? Haec
Nobis considerantibus graviora videntur, si mentem intendimus ad ea
quae novimus, multo magis autem ad ea quae noscere non licet, de sacra
hierarchia, de religiosis viris, et sacris virginibus, ac de ingenti filiorum
Nostrorum multitudine, qui ob invictam suam erga Christum et Eccle-
siam fidelitatem timoribus, vexationibus, acrumnis, oppressionibus sunt
obnoxii ».

Pro istis hierarchis, religiosis, ac ingenti multitudine fidelium in hoc
statu viventibus exercitii sanctitatis ordinariaec viae, quae in schemate
nostro contemplantur, praeclusac sunt, dum ipse status et quidem sta-
bilis in quo pro Christo ac Ecclesia versantur, maximam perfectionem
sanctitatis, nempe amoris Dei, ab eis exigit.

Quantum solatii esset omnibus pro Christo ac Ecclesia in multis na-
tionibus patientibus, si hoc Sacrosanctum Concilium Oecumenicum Va-
ticanum II expresse declararet, quod propter eorum « timores, vexatio-
nes, acrumnas, oppressiones », carceres, ipsi omnibus in via sanctitatis
praecedunt, quia quam proxime Divinum Magistrum ac Salvatorem no-
sttum sequuntur.

Tam pluries et iuste in hac aula dictum est, pauperes in Ecclesia
Christi specialem locum habere. Sed fratres nostri in carne sua passio-
nem Christi renovantes, ac totum Cotpus mysticum Ecclesiae passione
sua adiuvantes, specialissimum locum in Ecclesia merent. Insuper ipsa
vita eorum magno apostolatui omnibus christifidelibus est, quia omnibus

exemplum praeclarissimum praebent et maximum praedicant gradum,

quo Deus amandus est ...".

Concludendo proponere audeo, ut in hoc cap. IV, de vocatione ad
sanctitatem in Ecclesia, una cum multiformi sed ordinario sanctitatis
exercitio etiam de hac extraordinaria vocatione ad sanctitatem, nempe
de fidei confessione ac de martyrio, sub speciali numero loquatur, eius
sublimitatem uti specialissimum et mysteriosum Dei donum pro singu-
lis ac pro christifidelium communitatibus datum, extollendo. Dixi.

In textu scripto tradito: ' In cap. IV schematis constitutionis dogmaticae
de Ecclesia loquitur de vocatione ad sanctitatem in Ecclesia, et quidem de univer-
sali vocatione ad sanctitatem, de multiformis unius sanctitatis exercitio, de mediis
ad sanctitatem ac de consiliis evangelicis, Maior autem pars huius cap. IV « con-
siliis evangelicis » ac « statibus perfectionis » dedicatur. Tuste sub n. 31 affirmatur:
« Sanctitatis forma et finis est amor Dei super ommia et operosa proximi dilectio.
Unde mandatum dilectionis Dei et proximi ab ipso Domino pro omnibus pro-
clamatur et primum maximum et necessarium, in cuius cotidiano opere per-
fectio usque ad plenitudinem exseritur ». 2 In schemate constitutionis dog-
maticae de Ecclesia sive in parte I sive in parte II, Ecclesia sub variis aspec-
tibus consideratur, saepe sub nova quidem luce, sed quasi nihil invenitur de
mysterio persecutionum in vita Ecclesise, quae aliquid extraordinarium sed per-
manens, quasi stigmata Christi in suo mystico Corpore constituunt; praedicente
Domino: « Si me persecuti sunt, et vos persequentur » (Io. 15, 20). 3 Ubi-
nam sunt nostri fratres. * et quanam conditione religio ibidem versatur?
5 Pluries etiam dictum est Concilium Oecumenicum Vaticanum II dialogum cum
mundo hodietnio aperire intendere. Tamen cavendum est ne ingentis multitudinis
fratrum nostrorum pro Christo et Ecclesia patientium in hoc dialogo obliviscantur.

Nomine etiam: Borckyj Isidorus; Gabro Jaroslaw; Kérautret Renatus; Ar-
rieta Villalobos Roman; Benitez Philippus Iacobus.

Exc.mus P. D. AUGUSTINUS IOACHIM LOPES DE MOURA
| Episcopus Portalegrensis-Castri Albi

Em.me Praeses, Patres vemerandi, Observatores ac Auditores
dilectissimi,

Loguor nomine plusquam 30 Patrum ex Lusitania aliisve nationi-
bus, et tantum conclusiones affero.!

1. Desideratur in cap. IV saltem adumbratio docirinae de sancto-
rum communione, quae ut omnibus videtur, maxime confert ad progres-
sum sanctitatis in Ecclesia,

2. .2 In hoc ..’ capite necesse est ut praesentia Christi Domini,
qui unica est via, unica veritas et unica vita,' omnia illuminet, omnia vi-
vificet, omnia pervadat quia sanctus in Ecclesia solummodo esse potest
qui verbum paulinum cum omni veritate sibi vindicat: Mihi vivere Chri-
stus est!

3. Initio numeri 31 (pag. 19) optime asseritur: « Sanctificationis
forma et finis est amor Dei super omnia et operosa proximi dilectio ».

Hoc autem fit tantum per transennam ..., Nonne fas est Concilium
nostrum, quod finem tum oecumenicum, tum pastoralem sibi imposuit,
cum de sanctitate ex professo sermonem instituit, virtutum reginam ita
eloquenter extollere ut compertum sit omnibus hominibus, in Ecclesia
catholica, prae omnibus aliis virtutibus sanam activitatem humanam
elicientibus, caritatem, iure et facto, primatum tenere?

4, Ad religiosos autem quod attinet, circa consilia, qua evangelica,
textus, aliqua cum prolixitate, delectatur; verumtamen, in votis est ut
consiliorum vera et genuina praxis a religiosis tenenda componatur sive
cum christianorum laicorum ad sanctitatem progressu magis magisque
in dies augescente, sive etiam cum hominum huius temporis mentalitate
ita ut vita religiosorum, sine ambiguitate aliqua, ut signum sanctitatis,
et quidem eximiae, in Ecclesia, « pro mundi vita », appareat. Dixi.

In textu scripto tradito: ' Parcite mihi, Patres, si ad ea quae circa cap. IV
iam fusius prolata sunt, nomine plus quam 30 Patrum ex Lusitania aliisve natio-
nibus, adnotationes quasdam adiicere audeo. 2 Si de sanctitate agitur, quis
nobis est via? Nonne Christus Dominus? Et in hac sanctitatis via, quis nobis
est veritas? Nonne adhuc ipse Christus? Immo, quis nobis est vita? Nonne sem-
per Iesus Christus Dominus noster? 3 igitur. # deest. ¥ Cum autem
scientia sit « cognitio rei per causas » et in textu indicentur, tamquam formalis
et finalis causae sanetitatis, amor Dei super omnia et operosa proximi dilectio,

miror quod de hoc duplici amore obiter tantum et non enucleate disseratur. Nonne
pulcherrima caritatis doctrina a S. Pawlo in 1 Cor. 13 nobis tradita, ut totius trac-
tationis fulcrum adhibenda esset? Etiam meminisse iuvat disquisitionis de caritate,
in iudicio finali faciendae, ut constat ex cap, XXV S. Matthaei, omnes vitac semitas
illustrantis.

Animadversiones additae:

1. Nonne, in capitulo de sanctitate ex professo tractante, debet Concilium
nostrum, qui sibi finem tum oecumenicum tum pastoralem imposuit, explanationem
facere de caritate ita ut compertum sit omnibus hominibus, et quidem eloquentis-
sime, in Ecclesia Christi, caritas, prac omnibus aliis virtutibus, primatum iure et
facto tenere,

2. Quia textus de caritate fere silet, per duas tertias partes, circiter, sermonem
facit de consilils evangelicis; quod consentaneum non videtur cum « universali ad
sanctitatem vocatione » a qua caput incipit et suam propriam finalitatem assumit.

3. Etjam non opportunum videtur in hoc eodem capite expositionem, et
quidem sat copiosam, facere de iurisdictione hierarchiae Ecclesiae circa religiosos,
quod n. 34, modo aliquantulum subrepto, fit.

4. At contra, videtur quod, cap. IV perlustrato, definitionem, saltem descrip-
tivam, laici christiani, praeeuntibus exc.mis DD. Motcillo et Ménager, de novo et
maiori cum amplitudine, conficere possimus, Ea quae conatus sum exprimere, brevi-
tatis causa, secretariatui generalj tradam.

[Subscripserunt] Xav. Geeraetts, ep. tit. Lagania; loannes Mazur, ep. tit.
Bladiensis; Stanislaus Jakiel, ep. tit. Tanagra; Othon Motta; loseph de Almeida,
ep. Septemlacunensis; Manuel Maria, arch. tit. de Cizico; Antonius Cardoso Cunha,
ep. aux. de Beja; Franciscus, bispo de Quelimane; Franciscus, ep. Faro; Manuel,
ep. Aveirensis; Juston Simonds; loannes Ruth, vic. ap. Trontheim; P. A. Ko-
bayashi, ep. Sendaiensis; Ioseph de Aquino Pereira, ep. Prudentipolitanus; loseph,
ep. tit. Aegeaensis.

Moderator: Ut mihi videtur, venerabiles Patres, repetitiones in ulti-
mis orationibus videri possunt; enixe rogo Patres ut omittant repeti-
tiones,

12

Exc.mus P. D. SIMON HOA NGUYEN-VAN HIEN
Episcopus Dalatensis

Venerabiles Patres conciliares,

Sacra Synodus optime facit in omnium fidelium mentem revocando
quod sanctitas quae est « amor Dei super omnia et operosa proximi dilec-
tio » est verum ' mandatum a Christo Domino pro omnibus proclama-
tum, non tantum pro aliqua populi Dei portione, nam ommnes qui® « ex
aqua et Spiritu Sancto renati » facti sumt® « divinae consortes natu-
rae » ...", debent « ut filii lucis ambulare... in dilectione sicut Christus



CONGREGATIO GENERALIS LIX 55

dilexit nos », #t ait Paulus’ « Quicumque enim spiritu Dei aguntur,
ii sunt filii Dei » ..., Potro, cum filii actate ac viribus sint inaequales, ab
eis non potest exigi idem munus, idem exitus, eadem perfectio in adim-
plendo officio.” Mihi liceat aligua® proponere.

1. In n. 30, pag. 19 (De multiformi unius sanctitatis exercitio) ...”.
Optarem ut 4) in exhortatione ad sacerdotes ..."” post verba: « In uno
eucharistico sacrificio coniunguntur », addantur « ad personalem sancti-
ficationem sedulo ac constanter attendentes, ministerium suum... adim-
pleant ». Nam sine sanctificatione personali, omme ministerium alacri
et constanter adimpleri nequit." Sic enim in Veteri Testamento ef prae-
sertim in Novo, Christus ipse semper exegit a suis discipulis sanctita-
tem.” « Et ego pro eis sanctifico meipsum, ut sint et ipsi sanctificati in
veritate » ...° Idem monuerunt apostoli™: « Admoneo te..” ut resu-
scites gratiam Dei ..." », « Attende tibi..."” ».

b) In verbis ad coniuges et parentes faciendis,” in lin. 18, post
verba: « prolem a Deo amanter acceptam », addantur haec sequentia
vel alia: « Doctrinam revelatam per se et per alios rite apteque edo-
ceant », Et" post verba « virtutibus imbuant », adiungantur « beatos-
que sese existiment si Deus e gremio familiae, aliqua membra in suum
servitium vocare dignetur » ...”.

Moderator: Exc.me Pater, haec diversimode iam dicta sunt.

Orator: Et cum in bac aula iam audivimus multoties querimonias de
penuria vocationum, puio quod educatio in familia esset ita opportuna
et necessaria ut debeamus in boc schemate insistere.”

..2 (De mediis ad sanctitatem et de consiliis evangelicis). Puto gquod
in fine paragraphi primae possumus addere explicite, quando agitur de
exercitio omnium virtutum, explicite facere mentionem de fide et spe®

Moderator: Etiam haec diversimode iam dicta sunt.

Orator: Et bene. Dixi.

In textu scripto tradito: ' deest. ? guotquot. 3 effecti. * filii
Dei et fratres Christi nominantur et sunt. 5 et tradidit semetipsum pro nobis »
(Eph. 5, 2. 8). ¢ (Rowz. 8, 14). 7 g filiis aetate, viribus inaequalibus, non
eadem exiguntur, vel idem, sed non eodem gradu et mensura. % aliquas ob-
servationes humiliter. * Ordo exhortationis ad sanctitatem ibi est: ad sacet-
dotes cum ministris et laicis electis — confuges et parentes — ceteros christifideles.
Nonne melius poneretur exhortatio ad simplices christifideles omnes ante coniuges
et parentes: hi enim inter christifideles simplices inveniuntur, Praeterea. in
lin, 7. 1 deest. 2 Deus a sacerdotibus semper exigebat: « Sancti estote
quia ego sanctus sum » (Lev. 11, 44; 19, 3; 20, 26; 31, 8); in N, T. Chri-
stus ipse idem declaravit. B (Io. 17, 19). ¥ deest. 5 ait Paulus ad
Timotheum. 16 guae est in te per impositionem manuum mearum. Collabora

Evangelio secundum virtutem Dei » (I Tim. 1, 6. 8). 7 et doctrinae » (1 Tim.
4, 16). Item S. Petrus: « Seniores obsecro, pascite qui in vobis est gregem Dei,
forma facti gregis ex animo » (1 Petr. 5, 1-3). B deest. ¥ necnon in
lin. 19. X Ratio est quia generatim dechristianizatio vel animarum zeli de-
fectus ab ignorantia divinae doctrinae proveniunt, ut saepe notaverunt S. Ponti-
fices, ut 8. Pius X et alii, ac saepe saepius parentes aut sese impates ad eam
tradendam existimantes, necnon de futura prolis sociali conditione nimis praeoccu-
pati, eius religiosam instructionem omnino negligunt aut sacerdotibus unice relin
quunt. 2 In aula conciliari, quoties audivinmus de religiosarum vocationum
penuria congueri. Porro quisnam locus magis naturalis aptiorque, unde oriun-
tur, consolidantur ac firmo gressu progrediuntur vocationes, quam familia vere
christiana quando de suis gravibus officiis prolis educandae bene ac profunde con-
scia, nobile munus prolis a Deo sibi commissae et ad titulum filii Dei, testis Christi,
civis sanctorum vocatae, rite adimplet! Z N. 31. B Optime a schemate
declaratur caritas Dei esse et forma et finis sanctificationis necnon varia media ad
eam conservandam et augendam. Attamen virtutes quae caritatem ad augmentum,
sustentationem et perseverantiam, necnon eam semper praecedunt et concomitan-
tur, sunt fides et spes: etenim animos disponunt ad sactamenta et sacramentalia
maioti cum fructu suscipienda, ad mandata intensiori cum fervore alacrique con-
stantia observanda, proinde S, Scriptura earum dignitatem et necessitatem saepis-
sime exaltat, Propterea inter media ad acquirendam et augendam caritatem specia-
lem mentionem mereri videntur, :

Sufficiat aliqua exempla ex utroque testamento depromere.

@) In V. T. « Credidit Abram Deo et reputatum est illi ad iustitiam »
(Gen. 15, 6). : |

b) In N. T. Christus fidem semper exegit priusquam miraculum patraverit
vel peccatorum remissionem dederit: « Si potes credere, omnia possibilia sunt
credenti... Credo Domine, adiuva incredulitatem meam » (Me. 9, 22-23). «Tu
credis in Filium Dei? », ait ad Martham (Jo. 9, 35). « Qui crediderit et baptizatus
fuerit, salvus erit » (Mc. 16, 16). Audiamus S. Paulum. Apostolus fidei exemplum
Abrahae repetens, addidit: « Qui contra spem in spem credidit » (Rom. 4, 3, 18).
« Tantum digne Evangelio Christi conversamini... ut in Deum credatis sed ut
etiam pro illo patiamini » (Phil. 1, 27. 29). « Nos enim spiritu, ex fide spem
fustitiae exspectamus » (Gal. 5, 5).

Non aliter locutus est Ioannes apostolus caritatis, « Quis est qui vincit mun-
dum, nisi qui credit quoniam lesus est Filins Dei?... Hoc est mandatum eius
ut credatis in nomine Filii efus 1. C.» (1 fo. 3, 13; 5, 13).

Primam primi Papae, S. Petri encyclicam si legimus, ibi videmus apostolum
fideles ad sanctitatem energice invitasse per fidei et spei exercitationem, eo fine ut
eorum cor erigeretur inter persecutionum difficultates necnon ad perseverantiam
in patientia induceretur ex desiderio vitae aeternae,

« In virtute Dei custodimini per fidem in salutem, paratam revelari in novis-
simo... in quo exultabitis, modicum nunc si oportet contristari in variis tentatio-
nibus; ut probatio vestrae fidei... inveniatur in laudem et gloriam et honorem
in revelatione I. C. quem cum non videritis, diligitis, in quem nunc non videntes
creditis; credentes exultabitis laetitia inenarrabili... » (I Pet. 1, 5-8).

Numquid nostris temporibus non minoribus difficultatibus valde intricatis,
in quibus incessanter eveniunt calamitates, bella, timores, persecutiones, priva-

tiones, angustiae..., nobis nonne erit magno auxilio atque efficaci incitamento,
si in clariorem lucem ponantur fides et spes? Undenam tam frigescit mundus
hodiernus in christiana vita, unde tantae apostasiae, unde tantae difficultates in
apostolatu, necnon in conversione paganorum, licet in variis scientiarum et tech-
nicae campis tanti progressus admirabiles acquirantur, nisi quia fides, spes, cari-
tas, apud nostros fideles valde diminuuntur?

Unde proponere audeo ut post verba « augetur et crescit » pag. 20, lin, 1,
addatur: « maxime fidei, sine qua “ impossibile est placere Deo ” (Hebr. 9, 6) et
Spei in Deo, sicut Abraham “ contra spem in spem credidit ” (Rom. 4, 18) ».

13

Rev.mus P, D. LEO VOLKER
Superior gemeralis P.A.

Venerabiles Patres,

..} In cap. IV quaedam mentio fit de sanctitate sacerdotali, et de
sanctitate religiosorum et laicorum, sed nihil dicitur de sanctitate, quae
vitae missionariae propria est. Immo in conclusione capitis, in art, 36,
in quo variac religiosorum navitates enumerantur, omnino siletur acti-
vitas missionaria proprie dicta...

Unde * de forma sanctitatis apostolica paucis verbis nunc agemus: ...

1. Vocatio missionaria, quae est vocatio specialis a Deo suscitata et
charismate donata, consistit in dedicatione sui ad opus evangelizationis,
quod eo tendit, ut inter coetus non-christianos Christus annuntietur et
Ecclesia aedificetur. Haec vocatio cohaetet cum intima natura Ecclesiae,
utpote quae missa sit ad praedicandum Evangelium omni creaturae...’

Inde ab exordiis Ecclesiae functio missionalis exercita est praecipue
ab iis, quos Spiritus Sanctus segregavit ad hoc opus evangelizationis L
Vocatio specifice missionaria in luce ponitur a S. Paulo, qui ad Galatas
scribit: « Qui operatus est Petro in apostolatum circumcisionis, ope-
ratus est et mihi inter gentes »..” Quibus verbis agnoscit vocationem
missionariam specialem, qua quis a Deo charismate donatur eo consilio,
ut aptior evadat ad evangelizandum talem vel talem hominum coetum
religione vel moribus vel cultura determinatum, secluso tamen omni mo-
nopolio, geographico vel ethnico.

In Novo Testamento extant exempla huius vocationis specifice mis-
sionariae, distinctac tam a ministerio presbyterorum atque diaconorum
quam a vocatione virginum et continentium. Memorari possunt Philip-
pus, unus e septem diaconis ...", Paulus iique omnes, qui cum eo labora-
verunt in Evangelio ...". Vocatio ergo missionaria est segregatio ... seu
consecratio ad opus evangelizationis: nostris diebus hacc vocatio, votis

vel iuramento firmata, ab Ecclesiae auctoritate recognoscitur et praepti-
mis sancitur in Institutis Missionariis.

2. Instituta missionaria constituunt statum vitae christianae spe-
cialem, quo sodales ad peculiarem sanctitatis formam a Deo vocantur.
Vita Christi per Ecclesiam continuatur et manifestatur ab aliis aliter,
cum investigabiles sint divitiae eius ..." Per missionarios vita apostolica
Christi regnum Dei annuntiantis continuatur et manifestatur secundum
virtutes, quas Christus in vita sua publica exercebat. Flagrat enim in mis-
sionariis zelus apostolicus Christi emanans ex illa caritate, quam ad instar
Christi pernoctantis iz oratione Dei .,.” nutriunt,

Segregatio ad opus Evangelii requitit, ut missionarii abdicatis saecu-
laribus negotiis ..." et relictis omnibus ..."*, pauperem sicut Christus du-
cant vitam,

Deinde ® ut « sine impedimento » ...
castitati perfectae sese dedicant.

Cum evangelizatio sit opus Ecclesiae collegiale,” vinculo oboedientiae
se ligant, ut sint parati et prompti « ire in omnem civitatem et locum »..."

Omnibus omnia facti, ut omnes faciant salvos ...” cupide volunt tra-
dere non solum Evangelium Dei, sed etiam animas suas ... « Commu-
nicantes Christi passionibus » ...” iacturam vitac et martyrium pro Chri-
sto libenter suscipiunt e manu Dei, mortificationem lesu in corpore suo
circumferentes, ut et vita Iesu manifestetur...”

Opus facientes evangelistarum ..* abnegationem sui adeo prose-
quuntur, ut parati sint Ecclesiis novellis conditis omnia hierarchiae locali
relinquete et alio transire, ubi Christus adhuc ignoratur.

Sanctitas ergo in Institutis missionariis acquirenda, fine proprio,
scil. evangelizatione, determinatur,

3, Et* sic constituitur status vitae missionariae ...” particulatis, tum
quatenus missionarii directe et principaliter sese consecrant evangeliza-
tioni qua tali, ex qua desumunt necessitatem virtutum apostolicarum et
ideo consiliorum evangelicorum, quae supra memoravimus; efigm * qua-
tenus ... participant de missione et caritate episcoporum, quod attinet
ad totius mundi evangelizationem, cui missionarii ex toto sese dedicant.

Sane tota Ecclesia ex natura sua et ex mandato Domini missionaria
est. Cum tamen Ecclesia sit hierarchice constituta, collegio episcoporum
cum Petro concredita est ordinatio evangelizationis, Missionarii, qui
vi vocationis et chrismatis sese totos illi operi dedunt, cooperatores sunt
ordinis episcopalis ...” et iuramento sese mancipant Summo Pontifici,
collegii episcoporum praesidi.

Unde tradam secvetariatui aliqua proposita ad emendandum textum
buius capitis.” Dixi. Gratias.

* yerbo Dei unice deserviant,

In textu scripto tradito: ' Nomine sex Institutorum Missionatiorum et no-
mine 20 episcoporum logquar. 2 Nobis optandum esse videtur: 1. ut in hoc
capite martyrium, illa primordialis ac summa forma sanctitatis, expresse laudetur;
2. ut vitac contemplativae praestantior locus concedatur; 3. ut sanctitas sacerdo-
talis pressius definiatur; 4. ut inter ceteras formas sanctitatis memoretur forma apo-
stolica, quae Institutis Misstonariis acquirenda proponitur. ¥ deest. 4 1. Vi
ta missionaria in Ecclesia est vocatio peculiaris a Deo suscitata et charismate do-
tata; 2. Haec vocatio missionaria secum fert necessitatem prosequendi formam
sanctitatis specialem; 3. Status vitae missionariae, distinctus a statu cleri saecu-
laris et a statu religioso, mancipatur operi evangelizationis, quod apostolorum
successoribus concreditum est, 5 (cf. Mc. 16, 13). & (cf. Act. 13, 2).
T (Gd. 2, 8). § (cf. Act. 21, 8). ° (cf. Phil. 4, 3). Post mortem aposto-
lorum Didache de vocatione specifica missionaria testimonium affert (Didache 4, 4).
Eusebius Caesariensis in Historia Ecclesiastica (3, 37, 2-3) laudat permultos illos
discipulos primacvae Fcclesiae, qui amore Verbi divini accensi, bonis suis distri-
butis patriaque relicta, opus evangelistarum (cf. 2 Tém. 4, 5) faciebant, ut Evange-
lium traderent iis qui verbum Dei nondum audierant. Fundamenta fidei inter exte-
ros ponebant et pastores ibi constituebant, quibus curam Fcclesiae concredebant;
ipsi vero his dispositis ad alias gentes evangelizandas transibant, gratia et auxilio
Dei muniti. . © (cf. Gal. 1, 15). " (cf. Eph. 3,8). 2 (cf. Lc. 6, 12).
B (cf, 2 Tim, 2, 4), W (cf, Mt 19, 27). 5 deest. % (1 Cor. 7, 35).
7T deest. B (of, Le. 10, 1) ¥ (cf. 1 Cor. 9, 22). ® (¢f. 1 Thess. 2, 8).
U (1 Petr. 4, 13). 2 (cf. 2 Cor. 4,10). P (cf. 2 Tim. 4,5). ™ deest.
B qui est. % tum. 7 missionarii. B (of. Pontificale Rom., Ord. Presb.).
Unde mihi Jiceat sequentia proposita facete ad emendandum textum:

Pag. 20, lin. 16: tria praedicta consilia, simul cum dliis consiliis evangelicis, ab
Ecclesia enizxe commendantur, propter eorum ad sanctificationem propriawz, mo-
mentum atque pondus ef ratione eorum efficacitatis apostolicae, praesertim quia
christiani per eorum praxim ad Domini vitae terrestris formam et genus propin-
quius accedunt,

Pag. 20, lin. 28: gaudet autem Ecclesia plures in sinu suo inde ab antiqui-
tate exstitisse ab ea laudatos apostolos, anachoretas, continentes, virgines ac
viduas,

Pag. 20, lin. 35: optime dicitur quod a dilectione Dei defluit ipse proximus
amor, qui est fons et anima activitatis apostolicae, sed optarem ut adderetur quod
ex statu missionali defluit obligatio sanctitatem apostolicam acquirendi. Unde
propono ut addantur in fine par. 33 haec verba: « Cum ex alia parte fecunditas
operis apostolici dependeat a sanctitate apostolica operariorum in via Domini, hi
continuare et manifestare debent vitam Christi apostolicam modo eminenti exer-
cendo virtutes Christi et quidem speciali modo virtutes zeli supernaturalis, pauper-
tatis, castitatis, obedientiae et abnegationis sui ».

Pag. 22, lin. 17: peculiari enim vocatione sua constituti sunt validi et propinqui
Sacrae Hierarchjae ac ministrorum cooperatores (necnon) fidelium adiutores in re-
gno Christi provehendo et stabiliendo necron missionem saepe receperunt ab Ec-
clesia, vi eorum constitutionum, evangelium praedicare non-christianis, ut Eccle-
sia sic possit adimplere praeceptum ei datum a Christo: euntes docete ommnes
gentes.

Pag. 22, lin, 40: ... consilia enim, in caritate et secundum cuiusque persona-

[

2

lem vocationem suscepta, ad affectuum humanorum purificationem et spiritualem
libertatem non parum conferunt, fervorem caritatis iugiter excitant, missioni apo-
stolicae Ecclesiae prosunt, immo necessaria sunt, variis modis humanae societati
promovendae prosunt, et praesertim ad vitae genus, quod pro se elegit Christus
Dominus, quodgue Mater eius virgo subsecuta est, hominem christianum magis
conformant,

Pag. 23, lin. 11: meminerint ergo omnes peculiariter vocati, suum esse com-
mune in caritate officium ut per ipsos Ecclesia revera Christum in dies melius com-
monstret tam fidelibus quam infidelibus, vel in monte contemplantem, vel ad turbas
concionantem, vel aegrotos et saucios sanantem ac peccatores ad bonam frugem con-
vertentem, vel pueris benedicentem, vel denique omnibus benefacientem.

Pag. 23, lin. 19; quoniam vero omnes fideles ad sanctitatem spiritu evange-
lico prosequendam tenentur, unusquisque sedulo curet, ut in qua vocatione voca-
tus est, in ea permapeat atque magis excellat, ad malorem glotiam Christi, qui
omnis sanctitatis est origo et exemplar, et ad uberiorem FEcclesiae sanctitatem
et fecunditatens.

14

Exc.mus P. D. PACIFICUS M. ALOISIUS PERANTONI
Archiepiscopus Lancianensis

Venerabiles Paires,

Praemitto me locuturum esse circa cap. IV schematis de Ecclesia,
i. e. de vocatione ad sanctitatem in Ecclesia, nomine 25 Patrum Con-
cilii.!

Laudandum omnino est quod luculenter in schemate nostro procla-
matur omnes fideles ad sanctitatem vocari: hoc enim fini pastorali huius
Concilii plene correspondet.

Attamen ut finis iste melius assequi possit, adhuc clariore in luce
ea quae dicuntur ponenda esse videntur; si enim necessariae distinctio-
nes clare non proponentur, confusio oriri potest et fideles non intelligent
quomodo ad sanctitatem tendere possint et debeant, unusquisque secun-
dum suam propriam vocationem et statum. Sequentes ergo liceat humil-
lime animadvetsiones facere:

1. Dictum est in aula ea quae ad vocationem ommnium ad sanctita-
tem referuntur non debere transferri ad caput de populo Dei. Argumen-
tum adductum est quod secus confusiones fierent et duobus in locis sermo
esse deberet de consiliis evangelicis.

Nunc vero ostendendo radicem ultimam vocationis ad sanctitatem
esse in nostra incorporatione in Corpore mystico, ostendatur in schemate
cur et quomodo singula membra Corporis mystici diversimode ad sanc-
titatem tendere debeant, scil. secundum functionem unicuique propriam



CONGREGATIO GENERALIS LIX 61

in Corpore mystico, hoc est, secundum statum seu vocationem divinitus
sibi factam,

Si res vero secundum haec principia proponentur, tunc etiam clare
dignoscetur eos, qui a Christo vocantur ad profitenda consilia evangelica,
statum constituere praestantiorem, qui sic disponente voluntate divina,
ad Ecclesiae structuram quodammodo pertinet. In schemate actuali vero,
secundum meum humile iudicium, statui religiosorum iustus locus mi-
nime datur, nec eius praestantia, qua status est, clare proponitur.

2. Ut negaretur statum religiosum quodammodo pertinere ad struc-
turam Ecclesiae, dictum est ex institutione divina duos tantum dari sta-
tus, hierarchicum nempe et laicalem. Quod verum est; sed alius aspec-
tus considerari potest. In Ecclesia enim - si eius mysterium conside-
ramus — ex Christi Fundatoris consilia proponentis voluntate et pro-
videntia, christifideles dividuntur in aliam duplicem categoriam seu sta-
tum: eorum nempe qui ex invitatione Christi ad praxim effectivam et to-
talem consiliorum eliguntur et vocantur et eorum qui ad hunc statum
non vocantur.

Si status eorum qui consilia effective profitentur superior de se est,
hoc nullo modo significat quod religiosi contendere possint se monopo-
lium sanctitatis habere; sanctitas enim propria dici potest omnium qui
pervenetint ad petfectam adimpletionem munerum proprii status.

3. Denique dicitur periculum adesse quod religiosi pro sua perso-
nali et individualistica perfectione adlaborant. Re quidem vera religiosi
in sua vita etiam spiritum ecclesiologicum habent et ostendunt. Vita
religiosa enim in hoc consistit quod illi qui consilia evangelica profi-
tentur et Christo pauperi, virginali, et oboedienti se devovent, ita se
gerunt ut vitae Christi intimius adsocientur et per eorum holocaustum
operi Christi Redemptoris pro totius mundi salute pressius participent.

Ceteroquin et principium ipsum de valore holocausti vitae religiosae
pro bono Ecclesiae et factum visionis ecclesiologicae apud religiosos cla-
rissime elucent: 4) ex eo quod actio missionaria et diffusio evangelii
in mundum universum principaliter a religiosis facta est et adhuc fit;
b) ex eo quod S. Teresia a Lisieux, etsi claustralis, a Pio XI solemniter
Patrona missionum declarata est.

Conclusio. a) Auspicandum est ne in schemate de valore holocausti
religiosorum pro bono universalis Ecclesiae modo insufficienti sermo
fiat. 5) Tandem optandum est ut designetur religiosis in constitutione de
Ecclesia ille locus qui eis ab Ecclesia semper fuit agnitus. Dixi.

In texty scripto tradito: ' deest.
[ Locutus est etiam nomine PP, DD.] Crist. Terzi, Dom, Capozi, Bonav. Uriat-

te, Aloisius Arroyo, Cael, Fernandez, Dam. Laberge, Fel. de Cunha Vasconcellos,
Pac. Scozzina, Emm. Romero, Ios. Arango, Leon. Rodriguez Ballén, Pius Cri-
vellari, Alanus Leroy, Raph. Radossi, Vict. Costantini, Franc. Mazzieri, Dav. de
Souza, Ven. Filippini, Bon. Bertoli, Ioann, Niccolai, Petron. Lacchio, Alf. Ferroni,
Henr, Pintonelli, Franc. Aldegunde.

15

Rev.mus P. D. JOANNES PROU
Superior generalis Congr. Gallicae O.S.B.

Venerabiles Patres,

Cap. IV de vocatione ad sanctitatem in Ecclesia et, ni fallor, totum
schema de Ecclesia ' fere totaliter silet de Ecclesiae oratione propria, scil.
liturgica, positivum ipsius sanctitatis adspectum manifestante; silet de
laude divina ad quam tandem tota ordinatur ita ut aliqui eam appellare
potuerunt « societas divinae laudis ». Optime dicitur Ecclesiam salvare
et sanctificare homines: non satis, meo saltem humili iudicio, procla-
matur modus prior validiorque huius operis salvifici qui est oratio ipsa
Ecclesiae, necnon finis eiusdem operis, nempe constituere veros Patris
adoratores in spiritu et veritate. Optarem ergo ut Ecclesia praesentaretur
etiam ut « perfecta perpetuaque orans », quo titulo fit orationis sanctita-
tisque exemplum et magistra, ez omunes fillios suos ad sanctitatem obti-
nendam efficaciter adiuvat’

... Quod modo specialissimo fulget dum Ecclesia religionis vota
accipit et consecrat. Tractando de statu religioso, schema videtur pro-
fessionem religiosam reducere ad actum moralem et turidicum subiecti
qui se Dei servitio mancipat, nulla pene intentione facta ad actum divi-
num seu potius ad actum Ecclesiae in nomine Dei agentis, quae, profi-
tentis vota suscipiens eum Domino Deo consecrat, visibili namque con-
secratione per signa exteriora huic statui propria, et invisibili per obten-
tionem gratiae divinae eidem statui adnexae et omnino necessariae.

Traditio perantiqua monachorum, e contra, nitidissime distinguit in
professione religiosa duplicem actum: unum actum subiecti sese Deo
offerentis, alium actum Ecclesiae quae, nomine Dei, oblationem accipit,
contractum sancit et ipsum professum in statu perenne consectationis in-
stituit. Hic Ecclesiae actus tum a monastica traditione, tum a Pontificali
romano vel ab antiquis libris sacramentorum, « consecratio vel benedic-
tio » appellatur. Non quidem quod sit verum sacramentum, sed verum
sacramentale: immo ad modum perennis sacramentalis conditiones to-
tius vitae ipsius professi elevat. Schema non memorat nisi actim moralem

professi seipsum voventis, et actionem iuridicam tum ipsius professi, tum
Ecclesiae professionem accipientis.

Dolendum esset si ne vetbum quidem faceret de stricta religiosi con-
secratione ab ipsa Ecclesia, per orationem publicam et liturgicam, ope-
rata, quae voventem positive Deo ordinat, sanctificat et supernaturali
adiutorio ditat quod, per modum operantis Ecclesiae, si professus obi-
cem non ponit, efficacitatem perenniter i# tofa sua vita® servabit.

Unde humiliter propono duas additiones faciendas in cap. IV quas
brevitatis causa scripto tradam exc.mo Secretario generali’

Hanc occasionem nactus optarem etiam ut, loquens de vocatione ad
sanctitatem in hoc cap. IV, Concilium locum specialem tribueret illi for-
mae vitae religiosae quae principaliter ad vitam contemplativam conse-
cratur, in Ordinibus tam virorum quam mulierum. Tali enim vocatione
contemplativa maxime manifestatur munus latrenticum Eeclesiae simul-
que opus salutis generis humani efficacissime adimpletur.

Ceterum toto corde assensum praecbeo iis quae pulcherrime dixit
exc.mus D. Martin, arch. Rothomagensis.* Dixi. Gratias,

In textu scripto tradito: ' Schema de FEcclesia plura et pulchra de efus uni-
tate, apostolicitate et catholicitate declarat, De vocatione ad sanctitatem mem-
brorum FEcclesiae etiam tractatur. Sed pauca tantum innuit de ipsius Ecclesiae
sanctitate quae tamen inter notas praecipuas constitutionem Ecclesiae integran-
tes, maxime praefulget. Inde etiam idem schema. 2 deest. 3 Talis defec-
tus vividius adhuc oculos offendit in cap. IV de vocatione ad sanctitatem in Ec-
clesia. Affirmatur quidem, et bene, illa vocatio universalis christianorum prout
a Christo data est, qui etiam illius fuit perfectum exemplar. Non videtur postea
tacendum Ecclesiam ipsam, non solum hanc vocationem filiis suis transmittere, sed
et ipsam illis eximiae sanctitatis exemplar praebere, necnon ad sanctitatem filiorum
suorum obtinendam perpetuo, tum doctrina et exemplo, tum etiam sua prece
perpetua, efficaciter cooperari. 4 deest. 5 sequentes additiones ad textus
nn. 29 et 34 schematis: 1. Ad n. 29, pag. 18, post lin. 25: « Ipsa etiam Christi
Fcclesia sancta est, non tantum quia fide, spe et caritate in hac terra ipsi et soli
Deo inamissibiliter adhaeret, sed quia, mandatum et exemplum Sponsi sui fide-
liter obsequens, ipsa est perfecta perpetuaque orans, et incessanter publica sua
prece laudem Domini proclamat. Unde Ecclesia sancta non tantum filios suos ad
sanctitatem invitat, sed et ipsos ad eandem sanctitatem generat per baptismum,
in eis sanctitatem nutrit, accrescit aut reparat per alia sacramenta ipsi a Christo
commissa. Insuper Fcclesia oratione sua publica, gratias et dona pro hominibus
implorat, ipsosmet vel res eis inservientes ad Dei servitium ita exclusive consecrat
ut non solum segregantur a quolibet usu profano, sed positive et superpaturaliter
aptantur ad opera gratiae et ad cultum sive laudem Dei peragendum. Hac eadem
prece omnibus fit orationis perfectae et sanctitatis eximiae exemplar et magistra.
Cum gaudio tandem filios suos, qui per totam vitam virtutibus orationibusque
claruerunt, in albo sanctorum collocat ut petpetuos vividosque suae sanctitatis
testes ». 2. Ad n. 34, pag. 22, lin. 7: « Non tamen statum illum Ecclesia sanctione

furidica tantum et canonica sancit, sed et liturgica: ministerio enim praelati vel
sacerdotis evangelica consilia profitentes in nomine Domini suscipit, prece sua
publica eis dona et auxilia, quae ad petfectionem adquirendam necessaria sunt, a
Deo postulat, eos denique sollemniter benedicit, sive fuxta perantiquum ritum
benedictionis monachorum vel consecrationis virginum, sive ritu simpliciore qui,
ad instar cuiusdam perennis sacramentalis totam religiosae vitae conditionem sanc-
tificat, oblationem factam eucharistico sacrificio saepe adsocians ». ¢ deest.

16
Rev.mus P. D. TUCUNDUS M. GROTTI

Praelatus nullius Acrensis er Puruensis

Venerabiles Patres,

Hoc capite finem ponimus tractationi de Fcclesia. Quas et quales
novitates audivimus! Omnes ad Ecclesiam vocantur; omnibus panditur
ianua ut non tantum in Ecclesiam veniant sed in ea vivant, agant et se
sanctificent! Verba prolata sunt ad longiores, scil. ad paganos; dulcis-
sima verba ad propinquiores, scil. ad separatos; omnes ad unitatem vo-
cantur nobiscum! Fratres sepatrati, in hac aula, sunt introducti: nunc
postulatur ut et ipsi loquantur! Immo et mulieres, et plus quam mille-
nario « mulieres in Ecclesia sileant » detentae, in hisce sessionibus invo-
cantur (et non ad parandam rubiaceam potionem vulgo « caffé » vel « cap-
puccino »!. Tamen...

Moderator: Loquaris, quaeso, ad cap. IV.

Orator: Ad conclusionem deveniam. Tamen Ecclesia oblivisci non
potest sacerdotes qui defecerunt in via et ab ea, sit venia verbo, tenentur
in aliquo inferno excommunionis in quo nulla salus nec spes salutis.
Et sunt fratres nostri, et eamdem fidem profitentur! Pro originali pec-
cato habemus remedium; pro illorum culpa nihil habet Ecclesia? Sawcti-
tas est etiam pro ipsis.' Bt quot et quales vires amittimus!

Nullam ideam concretam hodie propono: suo tempore proponam.
In praesenti tantummodo dicere vellem Patribus: aperite corda vestra
ad horum nostrorum fratrum angustias; orate, cogitate in Domino et ali-
quid pro illis faciamus, sunt enim, pleno iure, noster proximus uti nemo
est; et potius quam in inferno excommunionis, illos ponamus in aliquo
purgatorio ubi ipsi, sibi, nobis et Ecclesiae sint utiles. Aperite corda,
aperite brachia, estote Patres, veri Patres, ne in itinere suo umbroso
tantummodo inveniant malos et necessaria subsidia a malis accipiant qui
illos, nos et Ecclesiam humiliant,

Uno verbo: si per Concilium spes omnibus arridet, et ipsis arrideat;
et Concilium nostrum sit eis saltem initium salutis! Dixi.

In textu scripto tradito: ' deest.

[Subsignaverunt eriam] Michelato (Italia); Kinch (Africa); Zioni (Brasil);
Ungarelli (Brasil); Pesce (Brasil); Casullo; P. Carretto; G, M. Coderre; Mario di
Lieto. . .

Animadversiones additae:

1. Sanctitas, ut in schemate proponitur, est potius formalistica quam rea-
listica (non loquor de forma scholastice acceptal...), nam sanctitas quae fere unice
praesentatur est sanctitas moralis; sed ipsa substantia sanctitatis non est morali-
tas actionum, sed praesentia ipsins Christi, seu gtatia, in omnibus actionibus, Unde
oporteret, meo humili iudicio, tali modo dicere ut clare appareat sanctitatem esse
in vita gratiae cuius moralitas actionum est veluti forma externa et fere probatio
interioris sanctitatis. Hoc modo facilius ad sacramenta omnes vocare possumus
uti ad fontes gratiae et sanctitatis.

2. Abest ratio clara et evidens cur quis ad perfectionem tendere debeat
(in primo capite, ni fallor, aberat ratio parallela ut ita dicam, scil. cur quis in
Ecclesiam Christi ingredi debeat). Exhortatioc Patrum Conciliatium non est ratio
et multo minus ratio sufficiens; semperque, saltem in minus instructis, ideam
gignere posset agi de consilic non vero de stricta obligatione, Tamen, ex verbis
constitutionis quae consilium Dei ostendere debent et quidem omnibus, fidelibus
et infidelibus, clare apparere debet quod quis tantummodo in Ecclesia Christi
perfectionem attingit ad quam Deus vocat homines omnes; et in Feclesia Christi,
tantummodo qui perfectionem attingit, seipsum perficit ex toto (si realizza!) tum
in ordine paturae tum in ordine gratiae,

3. Ad paupertatem quod attinet, etsi forte ad extremum non sit deveniendum,
uti in hac aula audivimus elapsa die, bonum esset considerare quid de nobis dicit
populus noster christianus, ad vestes, aedes et currus praesertim quod attinet.

Spiritus Sanctus, uti dictum est, ephemerides non legit; tamen omnibus notum
facio — et notitia est utilis — quod in illis diebus in quibus in hac aula tam
clare et aperte de Ecclesia pauperum disserebatur, ephemerides quaedam istius
civitatis sub duplici columna quaestionem hoc modo lectoribus proposuit: in pri-
ma, sermones patrum paupertatem extollentes, in altera pretium crucis pectora-
lis, anuli episcopalis et aliorum nostrorum ornamentorum, necnon pretium dia-
rium (diaria) cuiusdam hospitalis domus (vulgo hotel) ubi aliqui Patres conci-
Hares inveniuntut!

Haec dixi, non quia omnia prorsus reicienda, sed moderanda saltem viden-
tur; at videant Patres!

De schemate Ecclesize noviter disponendo.

Cum huius Sacrosancti Coneilii Patrum suffragio statutum sit ut de B. Virgine
in schemate de Ecclesia disseratur, consequenter materia constitutionis de ipsa
Ecclesia, multis de causis, noviter disponenda et integranda videtur ut sequitur
vel alio meliori modo:

Introductio.
Caput I. De Dei Patris aeterno consilio eiusque temporali exsecutione.
seu De mirabili totius Ecclesiae sacramento,

Caput II.  De Filio Dei, Domino nostro Iesu Christo,

Caput ITI. De Spiritu sancto ac de sanctitate,

Caput IV. De Deipara Virgine Maria.

Caput V.  De ministris Dei et Ecclesiae,

Caput VI. De consiliorum evangelicorum sectatoribus,

Caput VII. De chistifidelibus,

Caput VIII. De omnibus ad Ecclesiam plene adducendis,

Conclusio.

Rationes et emolumenta:

a) Nominantur tres divinae Personae, ideoque et causa efficiens, finalis et
exemplaris Ecclesiae. Ecclesia enim est, sub invisibili et visibili Patre, in Christo
congregatio filiorum, Spititu Sancto adunatorum, sanctificandorum in dies ac sal-
vandorum, seu «de unitate Patris et Filii et Spiritus Sancti plebs adunata »
(S. Cypr.);

b) Introducto capite de D. N. 1. C. ante cap. de B. Virgine, utriusque debite
illustratur locus etc.; de B, Virgine congrue disseritur, loco et mensura (ratio pa-
storalis et oecumemca)

¢) Spiritus Sanctus apparet ut causa et anima totius Ecclesiae omniumque
vocationum et sanctitatis;

d) Membra hierarchiae, religiosi et laici aptioribus et sibi propriis distin-
guuntur appellationibus; religiosi non miscentur laicis; laici non illo vocantur
nomine improprio et profano, sed consueto, sicut cum sermo est de fidelium sensu,

De vocatione ad sanctitatem.

Pulchra et quldem multa, mihi videntur contineri in hoc capite; sed et defectus
non paucos video, quique aIu sunt proprii, alii vero communes, scil, totius sche-
matis. : - -

Defectus proprii:

1. Abest prorsus «ex integro» quaestioc praecipua totius capitis, scilicet:
« quid est sanctitas?... ».

2. Sanctitas est de essentia Ecclesiae, ergo locus proprius est in primo non in
novissimo capite, quasi in appendice!

Et fortasse quidam, ex hoc facto, concluderet sanctitatem in Ecclesia esse ali-
quid periphericum vel saltem minoris momenti,

3. Abest ratio clara et evidens cur quis ad petfectionem tendere debeat (in
primo capite, ni fallor, abest ratio parallela, ut ita dicam, scilicet, cur quis in
Ecclesiam Christi ingredi debeat!).

Exhortatio Patrum conciliatrium non est ratio et multo minus ratio sufficiens;
semperque, saltem in minus instructis, ideam gignere posset agi de consilic non
vero de stricta obligatione.

Tamen, ex verbis constitutionis quae consilium Dei ostendere debent omni-
bus, fidelibus et infidelibus, clare apparere debet quod quis tantummodo in Ec-
clesia Christi perfectionem attingit ad quam nos vocat Deus; et in Ecclesia Christi,
tantummodo qui perfectionem attingit, seipsum perficit ex toto (vulgo: « si realiz-
za »)} tum in ordine naturae tum in ordine gratiae.

Defectus communes:

1. Termini neque a philosophia, neque a theologia neque a Iure Canonico
desumuntur, et quidem studiose; sed nec semper menti hominis nostri aevi sunt
accommodati, unde;

4) theologi, philosophi et canonistae (et multi in hac aula!) distinctionis
motivum semper insumunt semperque suffragium hoc modo ferunt: « placet juxta
modum »;

b) ceteri nec semper quae dicuntur intelligunt, neque quae intelligunt rite
intellipunt,

2. Propositiones non conficiuntur sollemni stylo conciliari et pluribus citatio-
nibus inficluntur cum sacrificio: linguae, styli et claritatis.

3. Nexus inter propositiones est potius in voce «enim» vel in similibus
quam in re,

Citationes scripturisticae nec semper bene aptantur, praesertim quando agitur
de rebus accidentalibus, temporis Scriptoris Sacti propriis, non vero nostri aevi.

Ut quae dixi pateant, videamus prooemium! (pag. 18).

[In primis noto: quod bis in prooemio dicitur, ter saltem in sequenti nume-
o (29) repetitur, Videte:

Linn. 1-3: « omnes ad sanctitatem vocantur ».

Linn, 4-8: « Filius ad homines venit ut sint sanctj etc. ».

Lin. 16: « Dominus Tesus omnibus et singulis hominibus praedicavit: estote
ergo vos perfecti ete, »,

Lin. 18: « Unum universaleque mandatum dedit (Iesus) etc, »,

Lin. 23: « perspicuum est Dominum ad sanctitatem vocare omnes discipulos »].

Lin. 1: «in mysterio Ecclesiae », omnes ad sanctitatem vocantur. Quod omnes
in Ecclesia vocati sint ad sanctitatem est evidens; non equidem in mysterio Ec-
clesiae,

Lin. 2: « annuntiatur », Non est novitas istius nostti Concilii mysterium Fc-
clesiae! - ‘ ‘

Lin. 3: «sive ad Hierarchiam etc. » haec distinctio est

@) inutilis, nam dixit antea omnes;

b) male proposita, nam laici ponuntur uti qui pascuntur tantum, et multa
in hac aula audivimus de apostolatu laicorum!

Lin. 3: «ad sanctitatem ». Sed quid est sanctitas?... Nihil de eius essentia
in toto capite!

Lin, 4: «Filius », Cuius filius? ... est terminus syncategorematicus et alio
verbo indiget ut ad suam deveniat claram significationem. Certe pro christianis esset
sat clarum agi de Filio Dei, sed pro ceteris!...

Lin. 5: «habeat ». Pulchetrima haec citatio transfertur in integrum cum sa-
crificio concordantiae latinae, quae discordantia ulterius progreditur ad sequentia
verba « elevat - replet - eligit ».

Lin, 6: « universos ad plenam ete, ... ». Si elevati et repleti caelestibus bene-
dictionibus ut simus sancti et immaculati in conspectu Dei, ad quid conatus ad
sanctitatem?,..

Lin. 8: «in laudem gloriae gratiae suae »: sanctitas videtur uti Nirvana, sci-
licet tantummodo apparent quae sunt Dei non vero quae sunt hominis!

Lin. 9: « eligit ». Aegre sustinent theologi divisionem « operationum ad extra »

Divinarum Personarum; nunc veto alia operatio tribuitur Filio, sclhcet electio
quorumdam ad vocationem religiosam!

Lin. 10: « ad regnum caelorum », Sanctitas non est vocatio ad regnum caelo-
rum; et regnum caelorum nec semper Paradisum indicat, immo fere semper Pa-
radisum non indicat.

Lin. 11: « testimonium et exemplum », Vita religiosa definitur potius ad extra
(relate ad eos qui religiosi non sunt) quam ad intra (relate ad illos qui- religiosi
sunt); tamen, in primis, status religiosus est pro religiosis, non pro ceteris!

Moderator: Optima quidem erant quae dixisti, sed non pertinent ad
hoe caput. Et enixe rogo Patres ut se tencant intra ambitum capitis.

17

Exc.mus P. D. IOSEPH MARCUS GOPU
Archiepiscopus Hyderabadensis

Em.me Praeses, venerabiles Patres,

Patres haud pauci monstrarunt deficientiam quamdam sub art. 30
cap. IV de Ecclesia, nempe de natura status sacerdotalis atque de natura
perfectionis sacerdotalis. Dictis horum Patrum in genere assentio. Liceat
et mihi aliquod votum addere paucis verbis ad iuste honestandam di-
gnitatem sacerdotum saecularium, cooperatorum immediatorum ordinis
episcopalis.

Loquor nomine 42 episcoporum, ex utroque clero, ex Incha Ma-
laisia, Thailandia, Indonesia.

Verba « saecularis et religiosus » usitantur persaepe in schematibus
quandocumque de clero agitur. Mea humili sententia, habemus nunc
tempus oppottunum, fempus acceptabile,! auferendi vocabulum « sae-
cularis » et substituendi aliud vocabulum melius, v. g., « dioecesan_us »,
etiam in futuro Codice Iuris Canonici.

Vox « saecularis » in usum venisse videtur ut distinctio conveniens
fieret inter sacerdotes pastorali munere fungentes et sacerdotes in mona-
steriis viventes sub regula communi cum votis solemnibus, propter quod
vocabantur « regulares ». Nunc temporis veto vocabulum « saecularis »
odiosum, peiorativum® et ambiguum factum est. Peius adhue, quando
juxtaponimus voces « saecularis » et « religiosus » implicamus quasi
sacerdos saccularis non esset homo religiosus. Praesertim in tegionibus
paganis, seu missionum, sacerdotes quamdam humiliationem sentiunt
quando nominantur « sacerdotes saeculares », quia in auribus pagano-

rum vox « saecularis » sonat tamquam aliquid mundanum, Deo vel reli-
gioni non dedicatum; ergo vox « saecularis » practice contradiceret voci
ipsi « sacerdoti ».

Nonne sacerdos est homo Dei, homo ex hominibus assumptus et
servitio Dei et cultui Dei dedicatus, homo ex professo colens virtutem
religionis? Est sane homo religionis per excellentiam; « religiosus Dei »
sicut aiebat P. Olier, fundator Societatis S. Sulpicii. Vivit inter fideles
in mundo sed non est de mundo. Consequenter mihi videtur, sicut
permultis sacerdotibus et episcopis, odiosum et ambiguum esse sacerdo-
tes vocare saeculares, Immo voces « sacerdos » et « saecularis » sonant
tamquam verba fere contradictoria,

Animadvertendum est etiam non deesse catholicos fideles lzicos’®
qui sibi figurant, ob hoc vocabulum, sacerdotes in ministerio pastorali
occupatos esse sacerdotes secundi ordinis quasi tolerati in Ecclesia; cle-
ricos vero regulares et religiosos tamquam veros, pleno sensu, sacerdotes.
Nonne esset opportunum corrigere hanc anomaliam et ambiguitatem et
ita animum addere sacerdotibus adhuc ad magis aestimandam suam su-
blimem vocationem et ad malorem generositatem in servitio dioecesis
et in quaestu sanctitatis?

Mihi placet proponere usum vocabuli « clerus dioecesanus », Haec
expressio iam in usum deducitur® in multis regionibus; habet positi-
vam significationem; monstrat sacetdotem utpote dependentem ab epi-
scopo; membrum presbyterii dioecesis; incardinatum servitio communi-
tatis dioecesanae. Continet uberiorem doctrinam et inspirationem quam
ieluna expressio « clerus saecularis ». Concilium plenatium Indiae cele-
bratum anno 1950 praesidente em.mo card. Gilroy, renuntiavit nomini
« clerus saecularis » in favorem nominis « clerus dicecesanus ».

Forsan quis argueret alias in dioecesi inveniri communitates sacerdo-
tum ex institutis religiosis qui etiam vellent se considerare clerum dioe-
cesanum .., Valde debile est hoc argumentum. Hi clerici operantur
utique in dioecesi constituentes alteram sectionem cleri in dioecesi,
propter quod habetur expressio « uterque clerus » sed non habent tam
totalem dependentiam ab episcopo, neque sunt dioecesi incardinati ne-
que tam exclusive et stabiliter dedicati setvitio communitatis dioecesa-
nae quam clerici saeculares. Dependent insuper ab aliis superioribus et
transferri possunt ex una dioecesi in aliam. Quapropter clerus saecularis
maius habet jus ad titulum cleri dicecesani quam religiosi. E¢ reliqua.’
Haec expressio nullo modo detogat statui aut dignitati religiosorum.
Mihi persuasum est hanc mutationem terminologiae receptum iri ubi-
que terrarum’ a sacerdotibus cum gaudio et grato animo. Dixi.

In textu scripto tradito: ' deest, % deest. 3 deest. 4 deducta
est. 5 quia vivunt et operantur in dioecesi sub aliqua dependentia ab epi-
scopo. ¢ Omnes christifideles, tum clerici tum laici, tenentur esse homines

religiosi (Deo et religioni devoti), sed vox « religiosi » appropriatur iis qui pu-
blicam professionem perfectionis acquitendae emittunt in institutis religiosis. Si-
militer, quamquam omnes fideles alicuius territorii vulgo vocantur dioecesani,
sacerdotes saeculares sunt dioecesani per excellentiam propter eorum incardinatio-
nem et directam atque totalem dedicationem servitio dioecesis. Tandem, dum cle-
rici saeculares, etiamsi ipsi sint viri religiosi vi suae vocationis et ministerii, liben-
ter vocant collaboratores suos ex institutis clericalibus « clericos religiosos », defi-
ciente aptiore vocabulo, nonne decet clericos religiosos vocare clericos dioecesis
« sacerdotes dioecesanos »? 7 deest.

[Subsignaverunt etiam) (lam exhibui 27 nomina episcoporum qui mecum
sentiunt. En alia nomina:) Thomas Roch Agniswami S. I., ap. Kottar; P. Ket-
ketta S. I., arch. Ranchi; Leo Tigga S. L., bish. of Dumka; A, Beretta, ep. Waran-
galensis; Leo D’Mello, ep. Aimerensis; Mar Gregorios, arch. Trivandrensis; Mat-
tew Kavukatt, arch. Changanacherrensis; J. Rosatio, bish. of Amravati; E. D’Souza,
arch. of Nagpur; Lawrence Trevor Picachy S. I., bish. of Jamshedpur; J. Malen-
fant, praef. ap. Benares; R. Ambrose, arch. Pondicheriensis-Cuddalorensis; 8. Val-
topilly, ep. Tellicherry; Fortunatus Coutinho, ep. coad. Belgaum; William Bouter,
ep. Nellorensis,

18

Exc.mus P. D. EDUARDUS SCHICK
Episcopus tit. Araditanus, aux. Fuldensis

Venerabiles Patres,

* Pauca solummodo ad structuram internam totius cap. IV A

1. In isto capite® de sanctitate sermo est quin nitide et sufficienter
definiatur quid sit. Talis definitio autem eo magis opportuna videtur,
quod conceptus biblicus sanctitatis — et in schemate argumentatio fit
textis biblicis — inadaequate solummodo coincidit cum conceptu nostto
consueto sanctitatis, qui imprimis est ethicus..’

Liceat mihi itaque lineas principales istius conceptus sanctitatis bi-
blici brevissime adnotare. Ad cognoscendam significationem biblicam
sanctitatis exeundum est ab assertione in Scriptura Veteris Testamenti
iterum atque iterum repetita: « Deus sanctus est ». Quae sanctitas Dei
fundamentaliter consistit in efus separatione a mundo cteato seu in eius
transcendentia. Ita etiam sanctitas hominis — biblice sumpta — est
conditio eius, qui divinitus e profanitate mundi electus atque vocatus, in-
strumentum Dei constitutus, hanc suam conditionem (a Deo gratis do-
natam) Deo adiuvante wiviz, Exemplar istius sanctitatis hominis patet
in Abraham patriarcha et in eius prole, nempe in populo electo Veteris

Testamenti, cui consequenter ad istam electionem et attractionem ad
Deum mandatum incumbit: « Sancti estote, sicut et Ego sanctus sum » ...}

In homine christiano autem haec sanctitas seu ad Deum relatio con-
sistit in sanctitate Christi participanda, et quidem ontice indeque ethice.
Itaque S. Paulus in epistolis suis methodum sequitur, in prima parte
dogmatica indicare, quid homo christifidelis gratia redemptionis factus
sit; in altera parte paraenetica transponit indicativos primae partis in
imperativos correspondentes. Unum exemplum pro pluribus, illustrandi
causa, afferatur: « Quotquot in Christum baptizati estis, Christum in-
duistis » ..." — (aspectus onticus, ex quo sequitur imperativus ethicus)
« Induite igitur utpote electi Dei sancti et dilecti viscera misericor-
dige... etc. » ...°. Quae forma originalis catecheseos moralis christianae in
schemate nostro magis adhibenda id magnopere emendaret et substantia-
liter compleret.

2. In n. 29, ab initio,” de Christo Domino sermo est ut causa sancti-
tatis christianae. Sed non sufficienter videtur Christum considerare omnis
sanctitatis magistrum et exemplar, auctorem et consummatorem, quae
omnia — scholastice loquendo — ad causalitatem exemplarem et effi-
cientem reducuntur, Causalitas autem Christi relate ad sanctitatem fide-
lium, si non etiam quodam sensu « formalis » agnoscitur, vix iustitia
fit corpulento modo dicendi S. Pauli. Metaphota « induendi Christum »
‘imprimis, ubi de prima sanctificatione baptismali agitur, causalitatem
generis « formalis » haud obscure significat. Item, si « in Christo esse »
a S. Paulo explicatur de Christo, « qui factus est nobis sapientia et iu-
stitia et sanctificatio et redemptio »...*, Dixi,

In textu scripto tradito: ' deest. % cap. IV. } et sic sumptus in no-
stro schemate praevalet. Deficiens vel saltem non solidum fundamentum biblicum
heri ab em.mo card. Bea deploratum est. 4 (Lev. 11, 44). S (Gal. 3, 27).
6 (Col. 3, 125s.). 7 (pag. 18, linn. 13-15).  ® (I Cor. 1, 30),

Rev.mus P. D. AUGUSTINUS SEPINSKI
Minister generalis O.F. M.

Venerabiles Patres,

Loguar nomine plus 20 Patrum, et plurium superiorum generalium.
Praetermissis eis quae perpulchre scvipta sunt in boc schemate, propero
subito ad subictendum examini titulum, structuram necnon materiam
huius capitis.!






